
2020 йил 25 январдан чиқа бошлаган       

Ўзбекистон  Республикаси Президенти 
Матбуот хизмати сурати.

2-бетга қаранг

Газетамизнинг бугунги сонида Ўзбекистон Экологик 
партиясидан Ўзбекистон Республикаси Президентлигига 
номзод Абдушукур Ҳамзаевнинг сайловолди ташвиқоти 

бўйича мақола чоп этилмоқда.
Мазкур мақола Ўзбекистон Республикаси Президентлигига 
номзодларга сайловолди ташвиқоти учун ажратилган бепул 

нашр майдони доирасида эълон қилинмоқда.
3-бетга қаранг.

Давоми 4-бетда

Таҳлил ва Таққос

МИЛЛИЙ САНОАТ 
МАРКЕТИНГИ

эркин бозорга мослашиш, 
раҚобатбардошликни оширишга 

хизмат Қилади
бозордаги фаолият ва ҳаракат — бу маркетинг сўзининг 
асосий луғавий маъноси. бу тушунча бозор соҳасининг ҳар 
қандай жиҳати билан боғлиқ: иқтисодий муносабатларни 
фаоллаштириш, биринчи навбатда, талаб ва таклифни 
ҳисобга олиш, рўй берадиган ўзгаришларга тез мослашиш, 
рақобатбардош маҳсулотлар яратиш, конъюктурани 
ўрганиш, таъсирчан рекламани ривожлантириш каби кўплаб 
масалаларни ҳал этишни қамраб олади. 

ªзбекистон италия ишбилармонлари учун исти¯болли марказий осиё 
минта¯аси билан ишлаш имкониятларини очадиган стратегик ²амкор

Ўзбекистон республикаси Президенти шавкат мирзиёев италия республикаси Президенти 
сержо маттарелланинг таклифига биноан 7-9 июнь кунлари расмий ташриф билан ушбу мамлакатда бўлди.

Давоми 5-бетда

НуқТаи Назар

²АР БИР ИШ, 
²АР БИР ¯ОНУН

аввало, хал¿имиз ва Ватанимиз 
манфаатини назарда тутади

мамлакатимизда инсон шаъни ва қадр-қиммати олий 
қадрият сифатида улуғланиб, бунёдкор халқимиз янги 
Ўзбекистон ҳавосидан нафас олган ҳолда келажакка 
улуғ мақсад ва юксак орзу-ниятлар билан шаҳдам одим 
ташламоқда. бундай тарихий ўзгаришлар замирида 
юртимизда “инсон — жамият — давлат” тамойили 
асосидаги ислоҳотлар, эркин ва фаровон тараққиёт 
йўлидаги изчил тадбирлар, эл-юрт ташвишидаги 
машаққатли меҳнат ётибди.

Давлатимиз раҳбари Италияга расмий 
ташрифи доирасида Милан шаҳрида 
Ломбардия губернатори Аттилио Фонта-
на билан учрашув ўтказди.

Италия шимолида жойлашган Лом-
бардия мамлакатнинг аҳоли сони ва 
майдони бўйича энг йирик ҳамда иқти-
содий жиҳатдан энг ривожланган ҳу-
дудларидан бири ҳисобланади. Вилоят 
республика ялпи ички маҳсулотининг 22 
фоизини таъминлайди ва бу кўрсаткич 
бўйича Европа Иттифоқида бешинчи 
ўринни эгаллайди.

Учрашув аввалида давлатимиз раҳ-
бари Аттилио Фонтанани губернатор 
этиб қайта сайлангани билан табрикла-
ди ва ушбу лавозимдаги фаолиятига му-
ваффақиятлар тилади.

Куни кеча Италия Президенти Сержо 
Маттарелла ва Бош вазир Жоржа Мело-
ни билан ўтган музокаралар самарали 
бўлгани мамнуният билан қайд этилиб, 
улар давомида ҳудудлараро алоқаларни 
ривожлантириш қўллаб-қувватлангани 
таъкидланди.

Учрашувда, энг аввало, савдо-иқти-
содий соҳадаги ўзаро манфаатли ҳам-
корликнинг амалий жиҳатлари муҳокама 
қилинди.

Ўтган йилда Ўзбекистон ҳудудлари-
нинг Ломбардия билан товар айирбош-
лаш ҳажми 83 фоизга ошди. Апрель 
ойида Милан ва Тошкент ўртасидаги 
авиақатновлар қайта тикланди.

Ҳудуднинг Pietro Fiorentini, Terranova, 
Danieli, Fin. Opera каби етакчи компания-
лари билан мустаҳкам шериклик алоқа-
лари йўлга қўйилган.

Ўзбекистон Президенти қўшма савдо 
ва инвестиция лойиҳалари портфелини 
кенгайтириш, Италиянинг илғор техно-
логия ва билимларини Ўзбекистон иқти-

содиёти тармоқларига янада кенг жалб 
қилиш муҳимлигини таъкидлади.

Ломбардия билан кенг кўламли ҳам-
корлик дастурини тез фурсатда тайёрлаш, 
Самарқандда қўшма инвестиция форуми-
ни ўтказиш зарурлиги қайд этилди.

Саноат кооперациясини ривожлан-
тириш, тадбиркорлик ташаббусларини 
илгари суриш учун қулай шароитлар 
яратиш, тиббиётда давлат-хусусий ше-
риклик лойиҳаларини амалга ошириш, 
инновацияларни ривожлантириш, мада-
ний-гуманитар алоқаларни кенгайтириш, 
шу жумладан, Маданият кунларини ўт-
казиш масалаларига алоҳида эътибор 
қаратилди.

Губернатор Ломбардия ишбилармон 
доираларининг Ўзбекистондаги лойиҳа ва 
ташаббуслари ҳар томонлама қўллаб-қув-
ватланаётгани учун Президентимизга 
самимий миннатдорлик билдирди. Мам-
лакатимиз ҳудудлари билан кенг кўламли 
ва ўзаро манфаатли шерикликка кўмакла-
шишга тайёрлигини таъкидлади.

Учрашув якунида давлатимиз раҳба-
ри Аттилио Фонтанага 2026 йилда Лом-
бардияда бўлиб ўтадиган қишки Олим-
пия ўйинларига тайёргарлик кўришда 
муваффақиятлар тилади.

Италия Республикасига расмий 
ташрифнинг ишбилармонлик тадбирла-
ри доирасида Ўзбекистон Республикаси 
Президенти Шавкат Мирзиёев Милан 
шаҳрида ушбу мамлакатнинг инвестор-
лари ва йирик бизнес вакиллари билан 
учрашув ўтказди.

Учрашувда Италия томонидан Лом-
бардия вилояти губернатори Аттилио 
Фонтана, “Италия — Ўзбекистон” савдо 
палатаси президенти Жоржо Веронези, 
шунингдек, Eni, Enel, Pietro Fiorentini, 
Saipem, Energy System, Imagro Group, 

HT Holding, Danieli, SACE, Ferroli Group, 
Arsenale Group, Pirelli каби етакчи компа-
ния ва корпорациялар, уюшма ва молия-
вий институтларнинг 25 нафардан зиёд 
раҳбарлари иштирок этди.

— Жаҳон цивилизациясининг қади-
мий бешикларидан бири, бой маданий 
мерос ва юқори технологиялар маркази, 
рассом ва шоирларнинг бир неча авлоди 
учун илҳом манбаи бўлган бетакрор юр-
тингизга бу менинг биринчи ташрифим, 
— деди Президент тадбир аввалида. — 
Учрашувимиз айнан Миланда — фаол 
ишбилармонлик жараёнлари қизғин 
кечаётган, инновация ва технология-
лар кашф этилаётган, саноатнинг янги 
тармоқлари ривожланаётган замонавий 
иқтисодий марказда ўтаётгани рамзий 
маънога эга.

Кейинги йилларда Ўзбекистон билан 
Италия ўртасидаги иқтисодий ҳамкорлик 
жадал ривожланиб бораётгани мамнуни-
ят билан қайд этилди. Мамлакатимизда 
Италия сармояси иштирокидаги замона-
вий корхоналар сони икки карра кўпайди. 
Ўзаро савдо ҳажми изчил ошиб бормоқда. 
Электротехника, металлургия соҳаларида 
ҳамда инфратузилмани ривожлантириш 
бўйича қатор қўшма лойиҳалар муваф-
фақиятли амалга оширилмоқда.

Давлатимиз раҳбари куни кеча Ита-
лия Президенти Сержо Маттарелла ва 
Бош вазири Жоржа Мелони билан ўтка-
зилган музокаралар сермаҳсул ва конс-
труктив бўлганини қайд этди.

— Моҳиятан, биз мамлакатларимиз 
муносабатларини стратегик шериклик 
даражасига кўтариб, уларнинг тарихида 
янги босқични бошладик. Савдо-иқтисо-
дий ҳамкорликни кенгайтиришга, бизнес 
учун қулай шароитлар яратишга, қўш-
ма лойиҳаларни молиялаштиришнинг 

мослашувчан механизмларини жорий 
этишга, ташаббусларимизни қўллаб-қув-
ватлашга келишиб олдик. Шунингдек, 
саноат кооперациясини ривожлантириш 
учун йўналишларни белгилаб олдик, — 
деди Шавкат Мирзиёев.

Эришилган барча келишувлар ижро-
сига айнан Италия бизнеси вакиллари 
катта ҳисса қўшишга қодир. Қолаверса, 
ташрифдан аввал икки мамлакат иш-
билармон доираларининг қарийб 300 
нафар вакили иштирокида ўтказилган 
қўшма бизнес-форум Италия сармоя-
дорларининг Ўзбекистонга қизиқишини 
тасдиқлади.

Ушбу тадбир якунида умумий қиймати 9 
миллиард евродан зиёд бўлган бир қатор 
янги инвестиция келишувлари ва савдо 
битимлари имзоланди. Улар энергетика, 
газ-кимё ва нефть-газ тармоғи, металлур-
гия, кимё, тўқимачилик саноати ва қишлоқ 
хўжалигида катта кооперация лойиҳала-
рини амалга оширишни назарда тутади.

Учрашув давомида давлатимиз раҳ-
бари жаҳон иқтисодиётидаги жиддий 
тебранишлар ва глобал етказиб бериш 
занжирлари бузилиши шароитида ишонч 
ва ҳурмат тамойилларига асосланган 
конструктив, очиқ мулоқот муҳимлигини 
қайд этиб, Ўзбекистон Италия бизнесига 
юртимизда фаолият юритиши учун кенг 
қўллаб-қувватлаш чоралари ва самара-
ли майдон тақдим этишга тайёрлигини 
билдирди.

Президентимиз Ўзбекистонда амалга 
оширилаётган ислоҳот ва янгиланиш-
ларга алоҳида тўхталди. Эркин бозор 
механизмларини жорий этиш, соғлом 
рақобат ва хусусий мулк дахлсизлиги-
ни таъминлаш, тадбиркорликни қўл-
лаб-қувватлаш, самарали давлат бош-
қаруви тизимини жорий этиш борасида 

 қилинаётган изчил ишлар ҳамда бизнес 
юритиш учун максимал қулайликлар 
яратишга қаратилган бошқа ижобий ўзга-
ришлар қайд этилди.

— Бугун бизда бизнесингиз ривожи ва 
равнақи учун барча шароитлар яратил-
ган. Барқарорлик, ишончли кафолатлар, 
қулай инвестиция муҳити таъминлан-
ган. Ҳар бирингизни Янги Ўзбекистон 
— ҳақиқатан чексиз имкониятларга эга 
бетакрор мамлакат эканлигига ишонч 
ҳосил қилиш учун юртимизга келишни 
таклиф қиламан, — деди Президент 
Шавкат Мирзиёев.

Қайд этилганидек, Ўзбекистоннинг 
бой табиий ресурслари ва малакали 
кадрларини Италиянинг технологик ва 
саноат салоҳияти билан бирлаштириш-
дан ҳосил бўладиган синергия қўшил-
ган қийматли маҳсулотларни биргалик-
да ишлаб чиқариш ва уларни учинчи 
мамлакатлар бозорига экспорт қилиш 
имконини беради.

Шу маънода, энергетика, озиқ-овқат ва 
тўқимачилик саноати, қишлоқ хўжалиги, 
кимё ва автомобилсозлик, электротехни-
ка ва кўплаб бошқа соҳалар ҳамкорлик 
учун истиқболли экани таъкид ланди.

Шерикликни кенгайтириш бўйича 
режалар юзасидан атрофлича фикр 
алмашилди. Италия ишбилармон дои-
ралари вакиллари мамлакатимизда 
амалга оширилаётган ислоҳотлар са-
марадорлигини юқори баҳолаб, улар 
узоқ муддатли ҳамкорликни ривожлан-
тиришга хизмат қилаётганини таъкид-
ладилар.

Ўзбекистон Италия компаниялари 
учун истиқболли Марказий Осиё мин-
тақаси билан ишлаш имкониятларини 
очадиган стратегик ҳамкор экани қайд 
этилди.

Италия тадбиркор ва сармоядорлари 
Ўзбекистонда ўзаро манфаатли қўшма 
лойиҳаларни амалга ошириш, бунда 
юқори технологиялар ва инновацион 
ечимларни жорий қилиш бўйича аниқ 
таклиф ва режаларини баён қилдилар.

Мисол учун, Ломбардия вилояти би-
лан ҳудудлараро ҳамкорлик дастурла-
рини кенгайтириш, Ўзбекистонда газ тақ-
симоти тизимини ва Тошкент шаҳрида 
электр тақсимот тармоқларини модерни-
зация қилиш, Тошкент иссиқлик электр 
станциясини технологик жиҳатдан қайта 
жиҳозлаш, бир қатор заводлар қуриш, 
шу жумладан, чиқиндиларни ёқиш орқа-
ли электр энергияси ишлаб чиқариш, ка-
лий хлорни тозалаш, калий гидроксиди, 
қурилиш материаллари, қишлоқ хўжа-
лиги техникаси ишлаб чиқаришни йўлга 
қўйиш, заъфарон плантацияларини кен-
гайтириш, “Ўзметкомбинат” АЖ ишлаб 
чиқариш қувватини ошириш, Турин поли-
техника университети билан биргаликда 
Италия технология ва инновациялари 
марказини ташкил этиш ва бошқа ло-
йиҳалар тўғрисида сўз юритилди.

Бундан ташқари, саноат учун кадрлар 
тайёрлаш юзасидан келишувларга эри-
шилди.

Ўзбекистон етакчиси учрашувда ай-
тилган ҳар бир ташаббусни комплекс 
“йўл харитаси”га киритишга кўрсатма 
берди. Ўзбекистон вазирлик ва идорала-
ри раҳбарларига италиялик ҳамкорларга 

мамлакатимиздаги жорий ва янги лойи-
ҳаларини амалга оширишда ҳар томон-
лама кўмаклашиш топширилди.

Ўзбекистон Республикаси Президен-
ти Шавкат Мирзиёев Италияга расмий 
ташрифининг ишбилармонлик дастури 
доирасида шу кунларда Милан шаҳрида 
ўтаётган “ITMA 2023” тўқимачилик ма-
шинасозлиги халқаро кўргазмаси билан 
танишди.

Давлатимиз раҳбарига Ломбардия 
вилояти губернатори Аттилио Фонтана 
ва кўргазма ташкилотчиси — “Sematex” 
агентлиги раҳбари Эрнэсто Маурэр 
ҳамроҳлик қилди.

“ITMA 2023” — ҳар тўрт йилда бир 
марта ўтказиладиган тўқимачилик ва ти-
кувчилик технологияларига бағишланган 
дунёдаги энг йирик кўргазма. Охирги кўр-
газма 2019 йилда Барселона шаҳрида 
ўтди. Жорий йилда 20 гектар майдонни 
эгаллаган кўргазмада 47 мамлакатдан 
1 700 иштирокчи ҳамда турли давлат-
лардан 100 минг нафарга яқин меҳмон 
иштирок этмоқда.

Давлатимиз раҳбари йигириш ва 
тўқиш ускуналарини ишлаб чиқаришда 
дунёда етакчи бўлган “ITEMA” (Ита-
лия), “Stäubli Group” (Швейцария), 
“Picanol”, “Vandewiele” (Бельгия) ва 
бош қа компанияларнинг стендларини 
кўздан кечирди.

Ташриф чоғида Шавкат Мирзиёев 
компаниялар раҳбарлари билан мулоқот 
қилди, янги технологик ечимларнинг тақ-
димотлари билан танишди.

Ўзбекистонда тўқимачиликни ривож-
лантириш бўйича қўшма дастурларни 
йўлга қўйиш, янги кооперация лойиҳа-
ларини амалга ошириш, тўқув ускуна-
лари ва уларнинг эҳтиёт қисмларини 
маҳаллийлаштириш, компанияларнинг 
ваколатхоналари ва дастгоҳларга хиз-
мат кўрсатиш марказларини очиш, тех-
нологларни тайёрлаш дастурини ишлаб 
чиқиш, фан ва замонавий технологиялар 
борасида ҳамкорлик ўрнатиш ва бошқа 
ташаббуслар муҳокама қилинди.

Президентимиз робототехника ва сунъ-
ий интеллектдан фойдаланган ҳолда янги, 
талаб юқори бўлган “супер-материаллар” 
яратиш мақсадида юртимизда матога 
ишлов бериш учун энг замонавий ускуна-
лар ва инновацион ечимларни жорий қи-
лиш истиқболли эканини қайд этди.

Янги технологиялар юқори қўшилган 
қийматга эга харидоргир маҳсулотларни 
ишлаб чиқариш, тўқимачилик тармоғи-
нинг экспорт салоҳиятини оширишга, 
ускуналарни ишлаб чиқариш бўйича 
лойиҳалар эса янги иш ўринларини яра-
тишга хизмат қилади.

Танишув якунида мутасадди раҳ-
барларга Ўзбекистонда ускуналарни 
маҳаллийлаштириш, ишлаб чиқариш 
қувватларини релокация қилиш ва ўқув 
дастурларини амалга ошириш имконият-
ларини ўрганиш топширилди.

Шу билан Ўзбекистон  Республикаси 
Президенти Шавкат Мирзиёевнинг 
 Италияга расмий ташрифи якунланди.

ЎзА

Биз ва дуНё

УшбУ МАтеРИАлнИ лотИн ёзУвИгА АсослАнгАн Ўзбек 
АлИфбосИдА ЎқИш УчУн МАзкУР QR-kodнИ скАнеР қИлИнг.

Ўзаро ҳамкорликдаги лойиҳалар сони ва қиймати 
2018 йилдан буён мунтазам Ўсиб боргани ҳам 
бунинг исботи. Энг кЎп Ўсиш 2020 ва 2021 йиллар 
— Ўзбекистоннинг илк бор Фао минтақавий 
конФеренциясида раислик қилган даврларга 
тЎғри келади. бу вақтда умумий қиймати 32 
миллион долларга тенг 26 та минтақавий ва 
миллий грант лойиҳалари йЎлга қЎйилди. 
минтақавий миқёсда амалга оширилаётган 
мҳд лойиҳаларининг асосий донорлари глобал 
Экологик Фонд, яшил иқлим Фонди, Жаҳон 
банки, туркия, ХХр, корея республикаси, япония 
ҳукуматлари ва бошқалар бЎлди.

Ҳикмет ЭРен, 
“EkoAvrasya” евроосиё иқтисодий алоқалар 
ассоциацияси бошқаруви раиси: 

— Ўзбекистоннинг янги иқтисодий сиёсати ша-
рофати билан Ўзбекистон — Италия муносабат-
лари, айниқса, савдо-иқтисодий йўналишда реал 
тараққиётга эришди.

Ушбу ташриф ва олий даражада эришилган 
келишувлар икки томонлама кўп қиррали ҳамкор-
ликни чуқурлаштириш ҳамда мавжуд имконият-
лар салоҳиятидан келгусида тўлиқ фойдаланиш-
дан Ўзбекистон ва Италия манфаатдор эканидан 
далолат беради.

Бугунги кунда Ўзбекистонда иқтисодиётни ли-
бераллаштириш, бизнес юритиш ва сармоявий 
ҳамкорлик учун қулай шароит яратиш бўйича кенг 

Ўзбекистон Республикаси Прези-
денти Италияга ташрифининг биринчи 
кунида ФАО офисига ташриф буюрга-
нини кузатиш асносида ўзаро ҳамкор-
ликнинг ривожланиш тенденцияси ва 
бугунги ҳолати ҳақидаги таҳлиллар 
яна бир карра хаёлимдан ўтди.

Бу ҳамкорлик Ўзбекистон 2011 йил 2 
октябрда Озиқ-овқат ва қишлоқ хўжа-
лиги ташкилоти аъзосига айлангани-
дан бошланган. 2014 йилда Тошкентда 

ФАО ваколатхонаси иш бошлади ва 
бугунги кунда муваффақиятли фао-
лият юритиб келяпти. Халқаро ташки-
лот билан ҳамкорлик бўйича Қишлоқ 
хўжалиги вазирлиги ваколатли орган 
этиб белгилангани ҳам унинг мақсад 
ва вазифалари, асосий йўналиши шу 
тармоқни ривожлантиришга кўмакла-
шишдан иборатлиги билан боғлиқ. Ана 
шу мақсадда ўтган йиллар давомида 
мамлакатда ФАО билан ҳамкорлик-
да 15,3 миллион долларлик 33 лойи-
ҳа амалга оширилди. Улар орасида 
Подшоота дарёси трансчегаравий 
бассейни сув кам ҳудудида сувни те-
жаш технологияларини жорий этишни 
жадаллаштириш, Ўзбекистонда орга-
ник қишлоқ хўжалигини ривожланти-
риш ҳамда тегишли қишлоқ хўжалиги 
амалиёти (GAP)ни илгарилатиш учун 

 институционал салоҳиятни шакллан-
тириш, Ўрмон ерлари ва ўтин ресурс-
ларини комплекс баҳолаш сингари йи-
рик лойиҳалар кўп. 

Сўнгги бир неча йилда ҳамкорлик 
кўлами анча кенгайиб бораётгани кўз-
га ташланади. Бу, бир томондан, Ўз-
бекистоннинг дунё давлатлари учун 
очилиб, халқаро ҳамкорликлар кўла-
мини кенгайтиришга фаол киришгани, 
иккинчи томондан, мамлакатнинг гло-
бал масалаларда ўз позицияси, жаҳон 
майдонида ўз таклифларини илгари 
сура бошлагани билан боғлиқ.

Ўзаро ҳамкорликдаги лойиҳалар 
сони ва қиймати 2018 йилдан буён мун-
тазам ўсиб боргани ҳам бунинг исботи. 
Энг кўп ўсиш 2020 ва 2021 йиллар — 
Ўзбекистоннинг илк бор ФАО Минтақа-
вий конференциясида раислик қилган 
даврларга тўғри келади. Бу вақтда 
умумий қиймати 32 миллион долларга 
тенг 26 та минтақавий ва миллий грант 
лойиҳалари йўлга қўйилди. Минтақа-
вий миқёсда амалга оширилаётган 
МҲД лойиҳаларининг асосий донор-
лари Глобал экологик фонд, Яшил иқ-
лим фонди, Жаҳон банки, Туркия, ХХР, 
 Корея Республикаси, Япония ҳукумат-
лари ва бошқалар бўлди.

Бугунги кундаги лойиҳалар ҳам сал-
моқ жиҳатидан аввалги йиллардаги-
дан асло кам эмас. Хусусан, ҳозирги 
кунда Ўзбекистонда ФАО томонидан 
жами 55,14 миллион долларлик 33 
лойиҳа амалга ошириляпти. Уларнинг 
12 таси миллий лойиҳа бўлса, 21 таси 

 минтақавий аҳамиятдаги ҳаракатлар-
дир. Миллий лойиҳаларда кўпроқ ер-
дан фойдаланиш, ўсимликшунослик, 
тупроқ ресурсларини бошқариш, иқлим 
ўзгариши каби йўналишлар эътиборга 
олинган бўлиб, минтақавий лойиҳалар 
табиат ресурсларидан фойдаланиш, 
зараркунандаларга қарши курашиш, 
чорвачилик ҳамда қишлоқ хўжалиги-
ни ривожлантиришнинг кенг кўламли 
жиҳатларини қамраб олади.

Биргина CACILM-2 ҳаракатини 
оладиган бўлсак, мазкур минтақавий 
лойи ҳа қурғоқчил ва шўрланган қиш-
лоқ хўжалиги ишлаб чиқариш ланд-
шафтларида ердан фойдаланишни ях-
шилаш, иқлим ўзгариши оқибатларини 
юмшатиш ҳамда табиий ресурсларни 
комплекс бошқариш бўйича амалиёт-
лар кўламини кенгайтиришга қаратил-
гани билан аҳамиятли экани кўринади. 
Бу бўйича мутахассислар тавсиялар 
ишлаб чиқиб, ҳудудларда инновацион 
ёндашувлар ва технологияларни қўл-
ламоқда. “Ғузор” қоракўлчилик хўжа-
лиги МЧЖ ҳудудида атрофи ўралган 
яйлов ўсимликлари уруғлик майдони 
бунга мисол. 30 гектар майдонга яйлов 
ўсимликлари уруғлари белбоғ усулида 
экилиб, кейинчалик хўжалик эҳтиёжла-
ри ва сотиш учун уруғлик етиштириш 
режалаштирилган. Лойиҳа доирасида 
Бухоро ва Қамаши туманлари қишлоқ 
аҳолисини қўллаб-қувватлаш бораси-
да ҳам қатор ишлар амалга оширил-
япти. Хусусан, ўтган йили фермерлар 
ва аҳоли даромадларини ошириш мақ-
садида қишлоқ хўжалиги техникалари, 
иссиқхоналар, қурғоқчилик ва шўрга 
чидамли экинлар уруғлари беғараз ет-
казиб берилди.

ФАО ҳамда Ўзбекистон Қишлоқ хў-
жалиги вазирлиги ҳамкорлигидаги “Ке-
лажак авлод учун ақлли деҳқончилик” 
лойиҳаси эса иссиқхоначиликни ривож-
лантиришга қаратилган. Яъни қиш лоқ 
жойлардаги кичик иссиқхоналарни за-
монавий усулда  модернизация қилиб, 

илғор технологияларни қўллаш ҳисо-
бига маҳсулот етиштиришда юқори 
сифат ва ҳосилдорликка эришиш мақ-
сад қилинган. Лойиҳа Ўзбекистонда 
2020-2024 йиллар давомида амалга 
оширилади. Жараёнда асосан кичик 
ҳажмдаги иссиқхоналар танланди. Илк 
босқичи 2021 йилда Андижон, Наман-
ган ва Фарғона вилоятларида бошлан-
ди. Ўшанда 20 хонадон танлаб олиниб, 
уларнинг иссиқхоналари лойиҳа грант 
маблағлари ҳисобидан охирги техно-
логиялар асосида қайта таъмирлан-
ди. Барчасига насослар, фильтрлар, 
сув идишлари ва шланглардан иборат 
замонавий томчилатиб суғориш ти-
зимлари ўрнатилди. Хуллас, иштирок-
чиларнинг замонавий технологиялар 
асосида бир неча баробар юқори ҳо-
сил олишига эришилди.

Умуман, ФАО Ўзбекистон Республи-
каси қишлоқ хўжалигини ривожланти-
риш стратегиясини ишлаб чиқишдан 
тортиб уни амалга оширишни ҳам қўл-
лаб-қувватлаб келмоқда. Икки томон 
ўртасида умумий қиймати 17 мил лион 
долларга тенг 2021-2025 йилларга 
мўлжалланган янги Мамлакат ҳадли 
дастури (МҲД) ҳам имзоланган. Дастур 
иккита муҳим стратегик йўналиш — са-
ломатлик, фаровонлик ва барқарор 
гуллаб-яшнашга олиб борувчи инсон 
капиталининг инклюзив тараққиёти 
ҳамда иқлим ўзгаришини ҳисобга ол-
ган ҳолда барқарор тараққиётга қара-
тилган ҳаракатларни белгилаб беради.

Бундан ташқари, қиймати 41,3 мил-
лион долларга тенг 4 та лойиҳа ишлаб 
чиқилмоқда. Улар Ўзбекистон Республи-
касида биологик хилма-хилликни сақлаб 
қолиш, хавфли кимёвий моддалар би-
лан оқилона муомала қилиш соҳасидаги 
техник ёрдам, ФАО Техник кўмак дасту-
ри бўйича лойиҳалар, шунингдек, Пан-
демия фонди учун “Марказий Осиёда 

“Ягона саломатлик” ёндашувлари ёр-
дамида пандемияга тайёрлик ва жавоб 
чоралари минтақавий лойиҳа”си каби 
йўналишларни қамраб олади.

Ҳозирда Фаонинг 
техник кўмагида 
иқлим ўзгаришига 
қарши курашиш, унинг 
қишлоқ хўжалигига 
таъсирини юмшатиш 
ва мослаштириш учун 
қиймати 6,5 миллион 
долларга тенг глобал 
экологик фондининг 
грантини жалб қилиш 
устида ҳам иш олиб 
бориляпти. мамлакат 
билан биргаликда 
доимий равишда 
халқаро тадбирлар, 
конференциялар 
ўтказилиб, 
глобал масалалар 
кўтарилибгина қолмай, 
хорижлик мутахассислар 
билан уларнинг 
ечимлари изланмоқда.

Жорий йил сентябрь ойида Самар-
қандда ФАО шафелигида озиқ-овқат 
хавфсизлигига бағишланган юқори 
даражадаги халқаро конференция ўт-
казилиши режалаштирилган. Унда 
озиқ-овқат хавфсизлигини таъминлаш, 
қишлоқ хўжалиги маҳсулотлари учун им-
порт инфляция даражасини пасайтириш 
чораларини кўриш ва соҳадаги бошқа 
глобал масалалар яна бир карра ўртага 
ташланади. Йирик тадбир ушбу маса-
лалар бўйича халқаро миқёсда, ўзаро 
ҳамкорликда аниқ чора-тадбирлар бел-
гиланишига йўл очади.

ФАОнинг Ўзбекистон билан ҳам-
корлиги эса бундан кейин ҳам фаол 
давом этади. Зеро, ҳамкорликдаги 
лойиҳалар қишлоқ хўжалиги соҳа-
сида маҳсулот етиштириш ва қайта 
ишлаш, қўшимча қийматни яратиш, 
юқори ҳосилдорлик, аҳоли бандли-
гини таъминлаш ҳаж-
мининг ошишига хиз-
мат қилмоқда.

Халқаро лойиҳалар

²АмкОРлИк пОРтфелИ 
3 БАРОБАР ОШдИ

бмт озиқ-овқат ва қишлоқ хўжалиги ташкилоти (Фао) 
Ўзбекистоннинг узоқ йиллик халқаро ҳамкорларидан бири. 
Ушбу ташкилот мамлакатда қатор йўналишлар, жумладан, 
қишлоқ хўжалиги соҳасида инновацияларга асосланган 
лойиҳаларни амалга ошириб келмоқда. охирги бир неча 
йилда ҳамкорлик портфели уч баробар кенгайгани ўзаро 
ишонч ва глобал масалалардан бири бўлган озиқ-овқат 
хавфсизлигини таъминлашдаги умумий манфаатларнинг 
янада бирлашиб бораётганидан далолатдир.

Шерзод УМАРОВ,
БМТ Озиқ-овқат ва қишлоқ 
хўжалиги ташкилоти  
(ФАО)нинг Ўзбекистондаги 
вакили ўринбосари

РИВОжлАНгАН мАмлАкАтлАР ИНВестОРлАРИ 
Президент шавкат мирзиёевнинг италияга 
расмий ташрифи ва унинг натижасида эришилган 
келишувлар халқаро ахборот макони ва хорижий 
экспертларнинг қизиқишига сабаб бўлмоқда.

Хусусан, бир қатор нуфузли 
хорижий оммавий ахборот воси-
талари Ўзбекистон раҳбарининг 
Италияга расмий ташрифи, икки 
мамлакат муносабатлари ривожи 
янги босқичга кўтарилгани ҳақида-
ги мақолаларни эълон қилди.

Жумладан, Жанубий Кореянинг 
етакчи “The Korea Post” журнали, 
Эроннинг “Fars News”, Латвия-
нинг “LETA” ахборот агентликла-
ри ва бошқа кўплаб манбаларда 
ушбу ташриф дастури, имзоланган 
ҳужжатлар, шунингдек, Италия ва 
Ўзбекистон ўртасидаги ўзаро ҳам-
корлик ҳақида туркум мақолалар 
чоп этилди.

Манбаларда қайд этилишича, 
ушбу ташриф 1992 йил 24 мартда 

Изабела МАРчИнковскА, 
Польша ижтимоий ва 

иқтисодий тадқиқотлар 
маркази (CASE) бошқарув 

кенгаши президенти:

— Ўзбекистонда амалга 
оширилаётган туб ва ортга қайт-
мас демократик ислоҳотлар 
ҳамда иқтисодий ўзгаришларни 
Варшавада диққат билан куза-
тиб бормоқдамиз. Президент 
Шавкат  Мирзиёевнинг ташқи 
сиёсатда ҳам барча халқаро 
ташкилотлар ва асосий ҳамкор 
давлатлар билан фаол иш олиб 
бораётгани таҳсинга сазовор.

Президент Сержо Матта-
релла, Вазирлар кенгаши Раиси Жоржа Мелони, 
БМТ Озиқ-овқат ва қишлоқ хўжалиги ташкилоти 
(ФАО) бош директори Цюй Дунъюй, Ломбардия 
вилояти губернатори Аттилио Фонтана билан 
музокаралар, шунингдек, Италиянинг етакчи 
компания ва ташкилотлари раҳбарлари билан 
ўтказилган мулоқот Ўзбекистон етакчисининг 
Италияга расмий ташрифи дастури нақадар маз-
мунли, тарихий ва муваффақиятли бўлганидан 
далолат беради.

Ташрифнинг Италия миллий байрами — Рес-
публика куни кенг нишонланаётган вақтда бў-
либ ўтгани ҳам катта маънога эга. Шунингдек, 

Эмин гАРИблИ, 
озарбайжон давлат иқтисодиёт 

университети Халқаро иқтисодиёт 
кафедраси доценти:

— Жаҳон инқирози фонида Ўзбекистон би-
лан Италия ўртасидаги иқтисодий алоқалар-
нинг фаоллашуви ҳар икки давлатнинг барқа-
рор иқтисодий ривожланишига асос бўлиб 
хизмат қилмоқда.

Ўзбекистон билан Италия ўртасидаги иқти-
содий алоқалар, айниқса, Ўзбекистоннинг гео-
иқтисодий мавқеи юксалиб бораётган бир ша-
роитда катта аҳамиятга эга. Ҳар икки давлат 
турли соҳаларда ўзаро манфаатли ҳамкорлик-
ни ривож лантириш салоҳиятига эга. Ўзбекистон 
ва Италия савдо соҳасида фаол ҳамкорлик қил-
моқда. Сўнгги йилларда икки давлат ўртасидаги 
товар айирбошлаш ҳажми сезиларли даража-
да ошди. Италия Ўзбекистоннинг Европадаги 
муҳим савдо шериги ҳисобланади.

Бугун жаҳон иқтисодиёти учун беқарор 
давр бўлиб, ривожланган мамлакатлар сар-

ўрнатилган Ўзбекистон — Италия 
муносабатлари тарихидаги муҳим 
воқеадир. У мамлакатлар ўртаси-
даги ишончли кўп қиррали ҳамкор-
ликни янги, юқори босқичга олиб 
чиқишга мўлжалланган.

“Fars News” ахборот агентлиги 
томонидан тарқатилган мақола-
да Ўзбекистон Президентининг 
штаб-квартираси Италия пойтах-
тида жойлашган БМТнинг Озиқ-
овқат ва қишлоқ хўжалиги ташки-
лоти бош директори Цюй Дунъюй 
билан ўтказган самарали учра-
шуви, жумладан, унда озиқ-овқат 
хавфсизлигини таъминлаш каби 
устувор йўналишларда ҳамкорлик 
масалалари муҳокама қилингани 
қайд этилган.

Латвияниг “LETA” ахборот 
агентлиги Ўзбекистон ва Италия 
ўртасидаги иқтисодий ҳамкор-
ликка алоҳида эътибор қаратди. 
Мақолада Савдо-иқтисодий ва са-
ноат ҳамкорлиги, экспорт кредит-
лари бўйича Ўзбекистон — Италия 
ҳукуматлараро ишчи гуруҳи ҳамда 
Италия — Ўзбекистон Савдо пала-
таси муваффақиятли фаолият кўр-
сатаётгани қаламга олинган. “2020 
йил октябрь ойида мамлакатимиз-
да Италия саноат ассоциацияси-
нинг “Confindustria” филиали очил-
ди, шунингдек, “SACE”, “SIMEST”, 
“Cassa Depositi e Prestiti”, “ICE”, 
“AICE”, “Unioncamere” ва бошқа 
минтақавий ассоциациялар билан 
самарали алоқалар йўлга қўйил-
ган”, деб ёзади агентлик. 

Ташриф якунлари, шунингдек, 
халқаро эксперт ва таҳлилий ҳам-
жамият вакиллари томонидан ҳам 
фаол шарҳланмоқда.

 мамлакатлар ўртасида стра-
тегик шериклик муносабатла-
рини ўрнатиш, 11 та энг муҳим 
ҳужжатлар тўпламининг имзо-
ланиши, бизнес-форум якуни-
да умумий қиймати 9 миллиард 
евродан зиёд инвестициявий 
битим ва савдо шартномала-
ри тузилгани, ҳеч муболағасиз, 
саммитнинг нақадар долзарб 
аҳамият касб этгани ҳамда ўз-
бек-итальян ҳамкорлиги тобора 
кенгайиб бораётганидан дало-
лат беради.

Бундан ташқари, маданий-гу-
манитар соҳада бир қатор муҳим 
битимлар имзоланди. Жорий йил 
апрель ойидан бошлаб Тошкент 

ва Милан ўртасида тўғридан-тўғри авиақатновлар 
очилгани маданият, таълим ва туризм соҳаларидаги 
ҳамкорликни ривож лантириш учун катта салоҳият 
мавжудлигини яна бир бор кўрсатди.

Шу билан бирга, глобал миқёсда озиқ-овқат 
танқислиги ва хавфсизлигига хатарлар кучайиб бо-
раётган бир шароитда Ўзбекистоннинг ФАО билан 
шерикликни янада кенгайтириши муҳим аҳамиятга 
эга. Бу республикада ер ва сувдан фойдаланиш, 
агросаноат мажмуи, ўрмон хўжалиги, экология, 
чорвачилик ва кўплаб бошқа йўналишлар келажакда 
халқаро илғор стандартлар асосида ривожланиши-
дан дарак беради.

моядорлари инвестиция киритиш учун янги 
барқарор ҳамкорларни изламоқда. Италия 
ўзининг иқтисодий имкониятларини кенгайти-
риш, савдо шерикликларини мустаҳкамлаш 
ва иқтисодиёти учун янги ўсиш нуқталарини 
яратиш учун барқарор иқтисодиётларга сар-
моя киритишдан манфаатдор.

Иқтисодиётнинг барқарорлиги ва шаффоф-
лиги ривожланган мамлакатлар инвесторлари 
учун муҳим омил ҳисобланади. Ислоҳотлар 
орқали Ўзбекистон узоқ муддатли асосда хо-
рижий сармояни жалб қилиш ва қулай сармоя-
вий муҳит яратиш истагини намоён этмоқда. 

Ўзбекистонни сармоядорлар учун жози-
бадор қиладиган омилларнинг баъзиларини 
қайд этмоқчиман.

Биринчиси — иқтисодий ислоҳотлар. Ўз-
бекистонда иқтисодиётни модернизация ва 
диверсификация қилишга қаратилган кенг 
кўламли иқтисодий ислоҳотлар амалга оши-
рилмоқда. Бунга ташқи савдо фаолиятини 
тартибга солишни либераллаштириш, тад-
биркорлик фаолиятини бошлаш ва юритиш 
тартиб-таомилларини соддалаштириш, дав-
лат корхоналарини хусусийлаштириш ва бош-
қа чора-тадбирлар киради. Бу ислоҳотлар 
сармоя киритиш учун қулай муҳит яратиб, 
иқтисодий ўсишни рағбатлантирмоқда.

Иккинчиси — инвестициявий имтиёзлар. 
Ўзбекистонда хорижий инвесторлар учун тур-
ли инвестиция имтиёзлари, жумладан, солиқ 
имтиёзлари, божхона тўловларидан озод қи-
лиш ва бошқалар жорий этилган. Бу инвестор-
лар учун харажат ва хатарларни камайтиради 
ҳамда Ўзбекистонни сармоядор учун жозиба-
дор қилади.

Учинчиси — инфратузилмани ривожлан-
тириш. Ўзбекистон ўз инфратузилмасини, 
жумладан, транспорт, энергетика ва комму-
никация инфратузилмасини ривожланти-
ришга фаол сармоя киритмоқда. Инфрату-
зилмани такомиллаштириш тадбиркорликни 

 ривожлантириш, савдо алоқаларини кенгай-
тириш ва иқтисодиёт самарадорлигини оши-
риш учун шароит яратмоқда.

Тўртинчиси — географик жойлашув. Ўз-
бекистон Осиё, Европа ва Яқин Шарқни 
боғловчи кўплаб транспорт йўналишлари 
чорраҳасида жойлашган. Ўзбекистонда 
амалга оширилаётган ислоҳотлар ва сар-
моявий муҳитнинг яхшиланиши турли мам-
лакатлар, жумладан, Италиядан хорижий 
сармояларни жалб этишга хизмат қилади. 
Италиянинг кўплаб компаниялари Ўзбекис-
тонда фаол бизнес юритиб, тўқимачилик са-
ноати, қурилиш, туризм ва бошқа соҳаларга 
сармоя киритмоқда. Хорижий сармоя Ўзбе-
кистон иқтисодиётининг ривожланишига, 
янги иш ўринлари яратилиши ва технология-
лар трансферига хизмат қилмоқда.

Айниқса, Ўзбекистон турли мамлакатлар-
дан, жумладан, Италиядан кўплаб сайёҳлар-
ни ўзига жалб этувчи бой маданий мерос ва 
тарихий жойларга эга эканини алоҳида таъ-
кидламоқчиман. Туризм индустриясининг 
ривожланиши иқтисодиётнинг ўсишига, янги 
иш ўринлари яратилиши ва туризмдан кела-
диган даромадларнинг ошишига муҳим омил 
бўляпти.

Италия илм-фан, технология ва иннова-
циялар соҳасида етакчи давлатлардан бири. 
Технология ва инновациялар соҳасидаги 
ҳамкорлик Ўзбекистонда янги технология-
ларни ўзлаштириш, меҳнат унумдорлиги ва 
рақобатбардошлигини ошириш, миллий ин-
новацион тизимни ривожлантириш имконини 
беради. Ушбу жиҳатлар Ўзбекистон ва Ита-
лия ўртасидаги иқтисодий алоқаларнинг икки 
давлат учун муҳимлигини кўрсатади. Мазкур 
йўналиш ларда ҳамкорликнинг янада чуқур-
лашиши барқарор ижтимоий-иқтисодий ри-
вожланишга хизмат қилиши ва Ўзбекистонда 
меҳнат бозорининг юқори самарадорлигини 
таъминлаши мумкин.

кўламли ислоҳотлар амалга оширилаётир. Бунинг 
натижаси ўлароқ, Ўзбекистон Италия учун тобора 
истиқболли иқтисодий ҳамкорга айланиб бормоқда.

Товар айирбошлаш ҳажмининг ўсиши ва Ита-
лиянинг 54 та йирик компанияси республикада 
муваффақиятли фаолият юритаётгани ҳам икки 
давлат бизнес тузилмалари ўртасидаги самарали 
ҳамкорликдан далолат беради.

Ишончим комилки, ташриф якунлари, жумла-
дан, энергетика, металлургия, қурилиш матери-
аллари саноати, соғлиқни сақлаш ва томонларни 
қизиқтирган бошқа соҳаларда янги қўшма лойиҳа-
ларни ишлаб чиқиш бўйича келишувлар Ўзбекис-
тон — Италия муносабатларини янада ривож-
лантириш учун кучли туртки бўлади. 

“дунё” АА

бар¿арор и¿тисодиётга сармоя киритишдан манфаатдор

Ўзбекистон Экологик партиясидан  Ўзбекистон 
республикаси президентлигига кЎрсатилган 
номзод абдушукур Худойқулович  ҳамзаевнинг 
сайловолди дастуридан: “биз Экологик 
 барқарор ривоЖланишга йЎналтирилган 
“яшил”  сиёсатни ҳаётга татбиқ Этиш ғоясини 
илгари сурамиз.
бу мақсадга Эришиш учун қуйидагиларни 
устувор вазиФа сиФатида белгилаймиз:
— иқтисодиётнинг барча соҳаларини “яшил” 
иқтисодиёт тамойиллари асосида ривоЖлан-
тиришга йЎналтирилган сиёсат юритилади. 
бу Эса табиий ресурслардан оқилона Фойдала-
ниш, уларни теЖаш ва биологик ресурсларнинг 
қайта тикланишини таъминлайди;
— мамлакатдаги асосий ишлаб чиқарувчилар, 
айниқса, йирик корХоналар яшил теХнология-
ларга йЎналтирилади;
— ватанимиз инвестициявий Жозибадорлиги-
ни ошириш мақсадида “яшил виза” (Green Visa) 
дас турини Жорий Этиш орқали юртимизга та-
биий ресурслардан самарали Фойдаланишга 
капитал Жалб қилинади;
— иқтисодиёт тармоқлари ва ҳудудларда 
“яшил” иқтисодиётга Ўтилганлик ҳолатига 
баҳо беришни назарда тутувчи тармоқлар ва ҳу-
дудларнинг “яшил” иқтисодиётга Ўтиш индек-
си” ишлаб чиқилади.

ªзБекИстОН ЭкОлОгИк пАРтИясИдАН пРезИдеНтлИккА НОмзОд
АБдУШУкУР ²АмзАеВгА ОВОз БеРИНг!

“Яшил” и¯тисодиёт – 
келажагимиз кафолати

Марказий Осиё ва бутун дунё учун 
долзарб аҳамиятга эга Орол фожиаси, 
шунингдек, ер ва сув ресурсларидан 
самарасиз фойдаланиш, ерларнинг 
ва экотизимнинг таназзулга учраши, 
биологик хилма-хилликнинг, ўсимлик 
ва ҳайвонот дунёси турлари генофон-
дининг қисқариши, атмосфера ҳавоси 
ва оқова сув ифлосланиши, саноат ва 
маиший чиқиндилар тўпланиши каби 
экологик муаммолар ҳар бир мамла-
кат бу масалага янада жиддий эъти-
бор қаратишини тақозо этмоқда. Бу 
каби муам молар биз учун ҳам жуда 
муҳим ва кечиктириб бўлмайдиган 
масалалардир. Чунки юқоридаги каби 
экологик масалалар ҳал этилмаса, ке-
лажакда тузатиб бўлмас оқибатларни 
келтириб чиқариши мумкин.

Ў з б е к и с т о н  Ре с п у бл и к а с и 
 Прези дентлигига номзод  Абдушукур 
 Ҳамзаевнинг сайловолди дастури-
да биринчи йўналиш мамлакатнинг 
барқарор ривожланишини таъмин-
лаш ва “яшил” иқтисодиётга ўтиши-
ни жадаллаштиришга бағишлангани 
ҳам ушбу мақсаднинг нақадар устувор 
ва аҳамиятли эканидан далолатдир.

Номзодимиз сайловолди дастури-
да қатор мақсадларни ўз олдига қўй-
моқда.

биринчидан, иқтисодиётнинг бар-
ча соҳаларини “яшил” иқтисодиёт 
тамойиллари асосида ривожланти-
ришга йўналтирилган сиёсат юрити-
лади. Бу эса табиий ресурслардан оқи-
лона фойдаланиш, уларни тежаш ва 
биологик ресурсларнинг қайта тикла-
нишини таъминлайди.

Мамлакатимизда “яшил” иқтисо-
диётга ўтишда географик жойлашув, 
иқлим ўзгариши ҳамда инновацион ён-
дашувлардан келиб чиққан ҳолда иш 
кўрилмоқда. Ўзбекистон қайта тикла-
надиган манбалардан энергия ишлаб 
чиқариш бўйича юқори техник салоҳи-
ятга эга эканидан келиб чиқиб, аввало, 
иқтисодиёт тармоқларида қуёш, ша-
мол, кичик сув оқимлари, геотермал ва 
биомасса энергиясидан фойдаланиш 
ҳамда ушбу йўналишларга илғор инно-
вацион технологияларни жорий этишга 
алоҳида эътибор қаратиш лозим.

Сайловолди дастурида иқтисо-
диётнинг барча соҳаларида қайта 
тикланувчи энергия манбаларидан 
фойдаланишга ўтиш ва жараённи рағ-
батлантиришнинг узвий механизмла-
рини яратиш таклиф этилмоқда.

Ўзбекистон иқлим шароитидан ке-
либ чиқадиган бўлсак, “яшил” энергия 
манбаларининг қарийб 97 фоизи қуёш 
энергиясига тўғри келади. Юртимиз ҳу-
дудларида қуёш энергиясини генера-
циялаш қудрати — 525 миллиард кВт/
соатдан 760 миллиард кВт/соатгача. 
Бунинг сабаби йилига қуёшли кунлар 
сони 320 кун ва фаол қуёш соатлари 
сони ўртача 3000 соатни ташкил қили-
шидир.

Бу қайта тикланувчи энергия манба-
ларини барча жабҳаларда кенг жорий 
этиш учун қулай имкониятдир. Ундан 
мамлакатимиз иқтисодий салоҳиятини 
оширишда етарлича фойдаланиш, ҳар 
бир соҳага “яшил” иқтисодиёт тамо-
йилларини олиб кириш йўллари сай-
ловолди дастурида аниқ акс этган.

Жумладан, қайта тикланувчи ва 
муқобил энергия манбалари соҳа-
сида бозор механизмларини татбиқ 
этиш, энергия ресурслари бозорида 
хусусий сектор иштирокини кенгайти-
ришни таклиф этмоқдамиз. Бу орқали 

аҳолининг муттасил ошиб бораёт-
ган энергия эҳтиёжини қондириш 
мумкин бўлади.

Аввало, чекка ва олис ҳудудларда 
қайта тикланувчи ва муқобил энер-
гия манбаларидан фойдаланувчилар 
фаол қўллаб-қувватланади. Улар учун 
жозибадор лойиҳалар таклиф этила-
ди. Хусусий инвесторлар учун имтиёз 
ва преференциялар жорий этиш орқа-
ли ҳам соҳага тўғридан-тўғри хори-
жий инвестицияларни кенг жалб этиш 
кўзда тутилган.

Дастурда иқтисодиётнинг кўп ре-
сурс талаб қиладиган энергетика, қу-
рилиш, қишлоқ хўжалиги, транспорт 
коммуникацияси тизими ва коммунал 
соҳаларида энергия, ресурс тежовчи 
ва бошқа инновацион экологик ҳамда 
рақамли технологияларни кенг жо-
рий этишни қўллаб-қувватлаш кўзда 
тутилган. Уларни ҳаётга татбиқ этиш 
орқали, аввало, аҳолининг эҳтиёжла-
рини қондириб, фаровонлиги, яшаш 
даражаси ва сифатини ошириш учун 
моддий неъматларни экология ва 
атроф-муҳитга зарар етказмасдан 
барқарор равишда кўпайтириб бориш 
имкониятлари кенгаяди.

Иккинчидан, мамлакатдаги асосий 
ишлаб чиқарувчилар, айниқса, йирик 
корхоналар “яшил” технологияларга 
йўналтирилади.

Бутун дунёда, қолаверса, мамла-
катимизда ҳам табиий ресурслардан 
оқилона фойдаланиш, уларни тежаш 
ва биологик ресурсларнинг қайта 
тикланишини таъминлаш тобора дол-
зарб аҳамият касб этмоқда.

Ўзбекистон Париж битими доираси-
да 2030 йилгача ялпи ички маҳсулот 
бирлигига тўғри келадиган иссиқхона 
газлари ташланишини 35 фоиз камай-
тириш мажбуриятини яна бир бор тас-
диқлайди.

2026 йилга бориб “яшил” энер-
гия улушини 8 минг МВтгача ошириш 
режалаштирилган, бу эса карбонат 
ангид рид чиқиндиларини 5 миллион 
тоннага камайтириш имконини беради. 

Тадқиқотлардан маълум бўлишича, 
Ўзбекистон углеводород энергияси — 
нефть, газ, кўмирдан фойдаланиш ҳи-
собига ҳар йили ялпи ички маҳсулот-
нинг камида 4,5 фоизини йўқотмоқда. 
Қолаверса, мамлакатдаги энергия 
ишлаб чиқарувчи қувватларнинг сал-
кам ярми эскириб бўлган. Уларни 
тиклаш ёки модернизациялаш эса кат-
та маблағ талаб қилади. Бунинг ўрнига 
ҳам иқтисодий, ҳам экологик жиҳатдан 
самарали ҳисобланган “яшил” энерге-
тикага ўтиш ҳар жиҳатдан афзалдир.

Учинчидан, Ўзбекистон инвести-
циявий жозибадорлигини ошириш 
мақсадида “Яшил виза” (Green Visa) 
дастурини жорий этиш таклифи илгари 
сурилган. Бу орқали мамлакатимизга 
табиий ресурслардан самарали фой-
даланиш учун капитал жалб қилиниши 
эътиборга лойиқдир.

Бунинг самарасида дунёнинг ривож-
ланган “яшил” ишлаб чиқарувчилари 
мамлакатимизга кириб кела бошлай-
ди ва қайта тикланувчи энергия ман-
балари ҳосил қилувчи технологиялар 

бозорида кучли рақобат шакллана-
ди. Натижада аҳоли ва кичик бизнес 
субъектларининг “яшил” энергия ман-
баларидан фойдаланиш имконияти 
сезиларли ошади, маҳсулот ва техно-
логиялар таннархи пасаяди.

тўртинчидан, тармоқлар ва ҳудуд-
ларнинг “яшил” иқтисодиётга ўтиш 
индекси”ни ишлаб чиқиш таклифи ил-
гари сурилади. Бу бизга нима беради?

Аввало, мамлакатимизда “яшил” 
иқтисодиётга ўтиш борасида кенг 
кўламда шароит ва имкониятлар яра-
тилар экан, ундан мақсадли фойдала-
ниш орқалигина кўзланган натижалар-
га эришиш мумкин. Иқтисодиётнинг 
барча тармоқларида ҳамда ҳудуд-
ларда бу имкониятлардан фойдала-
ниш даражасига баҳо бериш учун ҳам 
“яшил” иқтисодиётга ўтиш индекси” та-
лаб этилади. Қолаверса, “яшил” иқти-
содиёт мамлакатимиз келажаги экан, 
қайси тармоқ ёки ҳудуднинг бунга тай-
ёр экани ёхуд орқада қолаётгани яққол 
кўринади.

Бугун мамлакатимизда корхона ва 
ташкилотларга, аҳолининг турли қат-
ламларига муқобил энергия манба-
ларидан фойдаланиш, ишлаб чиқа-
риш жараёнида углерод сарфини 

 камайтириш, “яшил” технологияларни 
қўллаш ва тегишли асбоб-ускуналар 
харид қилиш учун имтиёзли ёки фоиз-
сиз кредитлар берилмоқда,  субсидия 

ҳамда грантлар, солиқ имтиёзлари 
тақдим этиляпти. Бизнинг айни шу 
саъй-ҳаракатларимиз, иқтисодиёт 
тармоқларида ҳаммаси “яшил” бўли-
ши учун қилинаётган ишлар натижаси 
ҳам юқорида таклиф этаётганимиз — 
“яшил” иқтисодиётга ўтиш индекси”да 
яққол ифодасини топади.

“Яшил” иқтисодиёт — инсоннинг 
табиат ресурсларига масъулиятли 
муносабатини ўз ичига олган ва фа-
ровонликнинг ўсиши ҳамда табиий 
ресурсларни тежаш ўртасида оқилона 
муросани топишга қаратилган иқтисо-
дий ривожланиш модели.

“Яшил” иқтисодиётга ўтиш бирда-
нига амалга ошадиган тезкор  жараён 
эмас, албатта. Бу борада қандай мо-
лиявий инструментлардан фойдала-
ниш муҳимлигини эътибордан четда 
қолдирмаслигимиз зарур. Айниқса, 
бу жараёнда давлатнинг ўрни, бо-
зор механизмлари учун яратилаёт-
ган шарт-шароит соҳанинг нечоғлиқ 
ривож ланиб кетишида ҳал қилувчи 
аҳамият касб этади.

Ўзбекистон Экологик партиясидан 
Президентликка номзод “яшил” иқтисо-
диётни ривожлантиришнинг  молиявий 
юкини тўлиқ давлат бюджетига юклаш 

тарафдори эмас. Айни вақтда ҳар 
қандай бизнесдаги “яшиллик” учун за-
рур шароитлар яратиш, “яшил” лойи-
ҳаларни ҳаётга тат биқ этувчиларга 

 имтиёзлар бериш, “яшил” иқтисодиёт 
тамойиллари асосида ишлаш учун рағ-
бат ва мотивация уйғотиш биз кўзлаёт-
ган мақсадларга эришишнинг устувор 
йўналишига айланади.

Олдимизда турган асосий масала-
лардан бири — энергетика тизими-
даги муаммоларнинг олдини олиш 
ва уларни бартараф этиш. Аҳолини 
ва иқтисодиёт тармоқларини узлук-
сиз энергия билан таъминлаш муҳим 
масала. Шу боис, номзоднинг сайлов-
олди дастурида бунга алоҳида эъти-
бор қаратилмоқда.

Сўнгги йилларда юртимизда 6 та 
янги иссиқлик ва 1 та қуёш фото-
электр станцияси ишга туширилиб, 
охирги 5 йилда электр энергияси 
ишлаб чиқариш бўйича яратилган 
янги қувватлар ҳажми 5000 мегаватт-
дан ошганини алоҳида қайд этиш 
жоиз. Бироқ аҳоли ва иқтисодиёт 
тармоқларининг энергияга нисбатан 
ўсиб бораётган эҳтиёжини ҳисобга 
олсак, яқин йиллар ичида бундай на-
тижалар мамлакатимиз учун етарли 
бўлмай қолиши мумкин.

Номзоднинг сайловолди дастури-
да мамлакатда энергия барқарорли-
гини таъминлашда хавфсиз ва беза-
рар йўл сифатида қайта тикланувчи 
энергияни ривожлантиришга алоҳида 
урғу берилмоқда. Хусусан, бу борада-
ги ишларни имкон борича тезроқ ва 
сифатлироқ амалга ошириш орқали 
халқимизни электр энергияси танқис-
лиги муаммосидан халос қилишнинг 
муқобил ва хавфсиз йўллари таклиф 
этиляпти.

биринчидан, қайта тикланадиган 
энергия манбаларини ривожланти-
ришга қаратилган “Яшил энергетика 
стратегияси”ни ишлаб чиқишимиз 
зарур. Бунинг аҳамияти шундаки, шу 
орқали олдимизда турган асосий ма-
салалардан бири — энергетика тизи-
мидаги муаммоларнинг олдини олиш 
ва уларни бартараф этиш мумкин 
бўлади.

Ўзбекистонда қайта тикланувчи 
энергия манбаларининг ишлаб чиқа-
риш қувватини 15 ГВт га ошириш ва 
уларнинг улушини электр энергиясини 
ишлаб чиқариш умумий ҳажмининг 30 
фоизидан кўпроғига етказиш учун кат-
та сармоя киритилиши зарур. Аммо 
бугунги кун талабидан келиб чиқади-
ган бўлсак, бу борадаги ишларни янги 
босқичга олиб чиқиш вақти етди.

Иккинчидан, иқтисодиётнинг кўп 
ресурс талаб қиладиган энергетика, 
қурилиш, қишлоқ хўжалиги, транспорт 
коммуникацияси тизими ва коммунал 
соҳаларида энергия, ресурс тежовчи 
ва бошқа инновацион экологик ҳамда 
рақамли технологияларни кенг жорий 
этиш, биринчи галда давлат томони-
дан қўллаб-қувватланиши керак.

Партиямиздан  Президентликка 
номзод “яшил” иқтисодиёт фақат 
энергетика соҳасини ислоҳ қилишдан 
иборат эмаслигини таъкидламоқда. 
Бунда озиқ-овқат хавфсизлиги, қишлоқ 
хўжалигидаги инновациялар, барқа-
рор шаҳарлар, чиқиндиларни оқилона 
бош қариш, ўрмон ҳудудларини кенгай-
тириш, чўлланишни қисқартириш каби 
кўп қиррали чора-тадбирлар ҳам илга-
ри сурилмоқда.

“Яшил” иқтисодиётга ўтишдаги нав-
батдаги қадам — аҳолини экологик 
тоза товарлар сотиб олишга ундаш, 
“яшил” технологияларга таянувчи 
тадбиркорлик субъектларини рағбат-
лантириш, қурилишда, энергияни кўп 
талаб қилувчи тармоқларда энергия 
самарадор технологияларни жорий қи-
лиш. Ушбу тизимни яратишда давлат 
тартибга солувчи вазифани бажариши 
керак.

Бугунги глобал масалалардан яна 
бири атмосфера ҳавосига чиқарила-
ётган заҳарли газлар миқдорини ка-
майтириш ва экологик хавфсизлик-
ни таъминлаш ҳисобланади. Зотан, 
“яшил” иқтисодиётнинг асосий талаби 
ҳам умумий иқтисодиётни табиат ва 
атроф-муҳитга зарар келтирмасдан 
ривожлантиришдан иборатдир.

Ўзбекистон Экологик партиясидан 
Ўзбекистон Республикаси Президент-
лигига номзоднинг сайловолди дасту-
рида атмосфера ҳавоси ифлосла-
ниши муаммосига ечим бўладиган 
қатор таклифлар илгари сурилмоқда.

“Яшил” иқтисодиётга ўтиш-
нинг муҳим босқичи транспортлар-
дан чиқадиган чиқиндиларни камай-
тиришдир. Ўзбекистонда 2022 йилда 
атмосферага ташланмалар миқдори  

2,057 миллион тоннани ташкил қил-
ган бўлса, шундан 63 фоизи транс-
порт воситалари, 37 фоизи саноат ва 
ишлаб чиқариш корхоналари ҳиссаси-
га тўғри келди. Шунинг учун ҳам бугун 
ҳаётимизнинг ажралмас қисмига ай-
ланган транспорт воситалари ва улар-
дан чиқаётган заҳарли газлар муаммо-
сига ечим топишимиз шарт. 

Шунингдек, 2022 йилда биргина 
Тошкент шаҳрида транспорт воси-
таларидан атмосферага чиқарилган 
ифлослантирувчи моддалар миқдори 
403 минг тоннани ташкил этган бўлса, 
мамлакат бўйича бу кўрсаткич 1 мил-
лион 296,9 минг тоннага етган. Мана 
шу рақамларнинг ўзиёқ мамлакати-
мизда углеводород хомашёси билан 
юрадиган транспорт воситалари ке-
лажаги ҳақида жиддий ўйлаб кўришга 
 ундайди.

Сайловолди дастурда ушбу муам-
мога алоҳида эътибор қаратилмоқда. 
Бу борадаги энг муҳим ташаббус — 
2030 йилдан бошлаб мамлакатда 
ички ёнув двигателли енгил авто-
мобилларни сотиш, четдан олиб 
киришни тақиқлаш таклиф этил-
япти. Шу билан бирга, атмосферани 
ифлослантиришда юк ташувчи йирик 
машиналар улуши ҳисобга олиниб, 
юк ташишни йирик юк машиналари-
дан темир йўлларга ва атроф-муҳит-
га камроқ таъсир кўрсатадиган бошқа 
транспорт турларига ўзгартиришимиз 
зарур.

Бундай стратегик мақсадлар дунё-
нинг ривожланган мамлакатларида 
аллақачон кун тартибига чиққан. Хусу-
сан, Японияда қайта тикланувчи энер-
гия манбалари ҳисобига 2050 йилга 
келиб автотранспортдан атмосферага 
ташланмаларни ноль фоизга тушириш 
режалаштирилган. Буюк Британия эса 
2030 йилга бориб дизель ва бензинли 
автомобиллар сотилишини бутунлай 
тақиқламоқчи. АҚШда 2030 йилга ке-
либ барча янги енгил автомобиллар ва 
юк машиналарининг 50 фоизини ноль 
чиқиндили транспортларга алмашти-
риш режалаштирилган.

Дунёда инсон фаолияти натижа-
сида ҳар йили атмосферага 20 мил-
лиард тонна карбонат ангидрид гази 
чиқарилади ва 300 миллион тоннадан 
ортиқ пластик чиқинди ҳосил бўлади. 
“Яшил” иқтисодиёт тамойилларининг 
энг асосийларидан бири эса барқарор 
ишлаб чиқариш ва истеъмолнинг дав-
лат томонидан қўллаб-қувватланиши, 
шунингдек, кам углеродли, ресурслар-
ни тежовчи технологияларни жорий қи-
лишдан иборатдир.

Янги иқтисодий моделга ўтиш 
босқичма-босқич ёндашувни талаб қи-
лади. Ўтишнинг асосий босқичларини 
Европа Иттифоқи томонидан жорий 
этилаётган экологик ташаббуслар 
мисолида кўриш мумкин. Бунда би-
ринчи босқичда атроф-муҳитга зарар 
етказувчи ишлаб чиқаришга инвести-
цияларни камайтириш муҳим ҳисобла-
нади. Европадаги кўплаб банклар 2022 
йилдан бошлаб газ лойиҳаларига кре-
дит беришни тўхтатмоқда. Бу нафақат 
саноатни имтиёзли давлат кредитла-
ридан маҳрум қилади, балки хусусий 
инвесторларни жалб қилишни ҳам ка-
майтиради. 

Ўзбекистон Экологик партияси 
номзоди томонидан таклиф эти-
лаётган ҳар бир дастурий йўна-
лиш замирида мамлакатимизни 
“яшил” тамойиллар асосида барқа-
рор ривожлантириш, соф ва тоза 
атроф-муҳит яратиш, инсон ва 
табиат учун бирдек хавфсиз ҳаёт 
бунёд этиш каби эзгу мақсадлар 
ётади.

Халқимизни, экологияга бефарқ 
бўлмаган барча фуқароларимизни 
дастуримизда белгиланган усту-
вор вазифаларни амалга оши-
ришда, атроф-муҳитни муҳофаза 
қилиш ва бебаҳо табиий бойлик-
ларни асраб-авайлашдек муҳим 
мақсадларга эришишда биргаликда 
фаол иштирок этишга чақирамиз.

Она табиатимизни асраш маса-
ласига бефарқ бўлманг!

Хайрулло ГАппОРОВ, 
Олий Мажлис Қонунчилик 

палатаси Спикери 
ўринбосари, 

Ўзбекистон Экологик 
партияси фракцияси раиси

бугун инсоният янги 
таҳдидлар олдида 
турибди. сайёрамиз 
аҳолиси кўпайишда 
давом этяпти, табиий 
ресурслар захираси 
эса муттасил равишда 
қисқармоқда. аввало, 
глобал экологик 
муаммоларнинг 
кескинлашувини 
кузатяпмиз. дунё 
ҳамжамияти эса 
вазиятни ўнглаш учун 
жаҳон иқтисодиётида 
“яшил” тараққиёт 
тамойилларини жорий 
қилиш зарурлигини 
таъкидламоқда. мазкур 
ёндашув бмтнинг 
барқарор тараққиёт 
мақсадларида ҳам ўз 
ифодасини топган.

Иқтисодий тадқиқотлар ва ислоҳотлар 
маркази ҳар ойда реал сектор ва хизмат-
лар соҳасида ишбилармонлик муҳитини 
ўрганиш ҳамда ҳудудларда бизнес-фаол-
лик бўйича туркум ахборот-таҳлилий ма-
териаллар нашр этиб боради. Бунда биз-
нес ҳолатининг қисқа муддатли сифатли 
баҳоланиши сўровлар ва расмий статистик 
маълумотлар асосида амалга оширилади.

Жумладан, май ойидаги сўровлар 
шуни кўрсатдики, ишбилармонлик муҳи-
тининг жамланган индекси бир ой олдин-
ги пасайишдан кейин ўсган, яъни аввалги 
ойга нисбатан 1 пунктга ошиб, 60 пунктни 

Мутахассислар фикрича, айни пайтда 
маркетингнинг уч мингдан ортиқ таърифи бў-
либ, уларнинг барчасига хос бўлган умумий 
хусусият асосий эътиборни товар ишлаб 
чиқаришдан истеъмолчига, унинг хоҳиш ва 
эҳтиёжларига қаратишдир. Шу боис, ишлаб 
чиқариш билан шуғулланувчи маркетолог-
лар “Биз маҳсулот  сотмаймиз — истеъмолчи 
талабини қондирамиз!” дейи шади. Америка 
маркетинг уюшмаси уни янада аниқлашти-
риб, бундай дейди: “Маркетинг шундай жа-
раёнки, унинг ёрдамида ўйланган ғоя режа-
лаштирилади ва амалга оширилади, нарх 
шакллантирилади, ғоя, товар ҳамда хизмат 
кўрсатиш сотиш, айрим шахслар ва ташки-
лотларнинг эҳтиёж-мақсадлари айирбош-
лаш ёрдамида қондирилади”.

Демакки, маркетинг нафақат фалсафа, 
фикрлаш тарзи ва иқтисодий тафаккур 
йўналиши, шу билан бирга, айрим фир-
ма, компания, тармоқ ва бутун иқтисодиёт 
бўйича амалий фаолиятни ўз ичига олади. 
Унинг эволюцияси, мазмуни бойиб бориши 
ҳар қайси мамлакатнинг ўзига хос хусусия-
ти ва бозор муносабатлари даражаси би-
лан ҳам узвий боғлиқ.

Ўзбекистонда бу концепция ижтимоий 
талабларни ҳисобга олган ҳолда ривожлан-
тириб борилмоқда. Янгича ислоҳотлар, Та-
раққиёт стратегиясининг муҳим мақсадла-
ри миллий саноат маркетинг сиёсатининг 
узвий қисмини ташкил этади. Бунинг ама-
лий жиҳатларини Европа Иттифоқига аъзо 
мамлакатлар билан иқтисодий ҳамкорлик 
бўйича амалга оширилаётган ишлар мисо-
лида кўриш мумкин.

Иқтисодиёт эркинлашуви 
“катализатор” вазифасини 

ўтамоқда
Жорий йил май ойида Самарқандда 

 Европа тикланиш ва тараққиёт банки (ЕТТБ)
нинг йиллик форуми бўлиб ўтди. Унда асо-
сий эътибор “Барқарорликка сармоя кири-
тиш” мавзусига қаратилди. Сессия лардан 
бирида мамлакатимиз иқтисодиётининг ку-
тилаётган ўсиш суръатлари ва инвестиция-
ларни жалб этиш имкониятлари муҳокама 
қилинди. Том маънода айтганда, замонавий 

маркетинг талаблари асосида юртимизнинг 
яқин келажакдаги тараққиётининг асосий 
жиҳатлари таҳлил этилди. 

— ЕТТБнинг бундай йиғилиши юртимиз-
да 20 йил олдин бўлиб ўтган эди, — дей-
ди иқтисод фанлари доктори, профессор 
Нодир Жумаев. — Кейинги олти йилда 
мамлакатимиз сийрати ва сурати тубдан 
ўзгарди. Дунёга кенг очилаётган, барча 
соҳаларда ҳамкорликка тайёр янги Ўзбе-
кистонга айланиб боряпти. Валюта тизи-
ми эркинлаштирилгани, ташқи бозорлар-
га чиқиш тўсиқлари олиб ташлангани, 7 
мингдан зиёд хомашё ва товарга божхона 
божи бекор қилингани натижасида ташқи 
савдо айланмаси икки карра ошди. Йиллик 
хорижий сармоялар ҳажми 2017 йилдагига 
нисбатан 3 баробар кўпайди.

Европа тикланиш ва тараққиёт бан-
ки иқтисодий барқарорликка эришишда 
стратегик ҳамкорга айланган шериклари-
миздан бири ҳисобланади. Банкнинг мам-
лакатимиздаги лойиҳалар портфели қий-
мати 4 миллиард евродан ошган, шундан 
3,3 миллиард евролиги сўнгги тўрт йилга 
тўғри келади. Хусусан, биргина 2022 йилда 
Ўзбекис тондаги 26 та лойиҳага 900 мил-
лион евро инвестиция ажратилди.

Албатта, лойиҳа нечоғлиқ муҳим ёки 
долзарб бўлишидан қатъи назар, хорижий 
сармоядор ёки нуфузли молиявий муасса-
са унга пул тикавермайди.  Бунда наинки 
ажратилган сармоя ўзини оқлаши ва вақти-
да қайтарилишига ишонч, балки инвестор-
лар учун яратилган ҳуқуқий кафолатдан 
тортиб, товарлар, хизматлар, капитал ва 
меҳнат бозорларининг эркинлаштириш 
даражасигача ҳисобга олинади. Ортиқча 
бюрократияни қисқартириш ва коррупция-
га барҳам бериш билан боғлиқ жараёнлар 
ҳам маркетинг тадқиқотлари диққат марка-
зида туради.

Ана шулардан келиб чиққан ҳолда, 
ЕТТБ инвестициялари бугунги кунда ўта 
долзарб бўлган “яшил” энергетика, ичим-
лик сув, йўл-транспорт инфратузилмаси, 
экология каби соҳаларга йўналтирил-
моқда. Жумладан, қайта тикланадиган 
энергия соҳасида банкнинг 600 миллион 
евро маблағи иштирокидаги йирик лойи-
ҳалар амалга оширил япти. Бундай фаол 
ҳамкорлик юртимиз иқтисодиётига бошқа 
хорижий инвес торларни жалб этишда ҳам 
катализатор  вазифасини ўтамоқда.

— 2017 йилдан буён Ўзбекистон учун 
муҳим муваффақият омилларидан бири 
очиқлик бўлди, — дейди ЕТТБнинг мин-
тақавий етакчи иқтисодчиси Эрик Ливин 
журналистларга берган интервьюсида. — 
Мижозларимиз орасида кўплаб компания-
лар ўз фаолиятини 2018 йилда бошлади, 
улар учун савдо қилиш, валюта айирбош-
лаш имкониятлари пайдо бўлди ва ком-
паниялар башорат қилинадиган муҳитда 
ишлай бошлади. Хусусийлаштириш жара-
ёни ҳам муҳим омил. Тўғри, у жуда тез ри-
вожланаётгани йўқ. Лекин биз Венгриянинг 
OTP банки томонидан “Ипотекабанк” сотиб 
олингани банк соҳасида катта ютуқ бўлга-
нини кўрдик. Бу шунчаки банк сотуви эмас, 
бу унинг ишига муносабатнинг бутунлай 
ўзгаришидир. Худди шундай ҳодиса Гру-
зиянинг TBC банкига ҳам тааллуқли. Унинг 
ёрдами билан тартибга солиш ва рақам-
ли банкнинг бутун тизими қайта қурилди. 
Ҳозир TBC рақамли йўналишга  ўтаётган 

тадқиқотлар нимани 
кўрсатмоқда?

Ҳозир Европа Иттифоқига 28 давлат 
аъзо. Жаҳон савдо ташкилотига эса 164 
мамлакат бирлашган. Демакки, Ўзбекис-
тоннинг дунёдаги энг йирик ушбу иқтисо-
дий ташкилотга аъзо бўлиши яна 136 дав-
лат билан адолатли савдо тизимини йўлга 
қўйиш ва барқарор бозорларни яратиш 
имконини беради. Чунки глобал савдо ва 
жаҳон ялпи ички маҳсулотининг 95 фоизи 
ЖСТга аъзо мамлакатлар ҳиссасига тўғри 
келади. Ўзбекистон товар айланмасининг 
97 фоизи ушбу давлатларнинг биргаликда-
ги улушини ташкил этади.

Жаҳон банкининг уч йил олдинги маъ-
лумотига кўра, Европа Иттифоқи ялпи ички 
маҳсулотининг 91, Замбияда 70, Канадада 
65, Жанубий Африкада 59, Ҳиндистонда 
40, Индонезия ва Японияда 37, Хитойда 36,  Таҳлил ва Таққос

МИЛЛИЙ САНОАТ МАРКЕТИНГИ
эркин бозорга мослашиш, ра¿обатбардошликни 

оширишга хизмат ¿илади
Абдурауф ҚОРЖОВОВ,
иқтисодий шарҳловчи

Таъкидлаганимиздек, жамланган кўр-
саткичнинг ўсишига саноат ва қурилиш 
тармоқларидаги бизнес-иқлим динамикаси 
сезиларли таъсир кўрсатди. Хусусан, сано-
атда ишбилармонлик кайфияти 13 пунктга 
ўсиб, 67 пунктга етди, қурилиш секторида 
эса мос равишда 12 пунктга кўтарилиш, 
яъни 70 пунктгача ўсиш кузатилди. Бироқ 
агар хизмат кўрсатиш соҳасидаги ишби-
лармонлик муҳитининг жамланган кўр-
саткичи йил бошидан бери кетма-кет тўрт 
ой давомида барқарор ўсишни кўрсатган 
бўлса, май ойида у 7 пунктга пасайиб, 60 
 пунктни ташкил этди.

Бизнесни ривожлантириш истиқболла-
рини кутишнинг жамланган кўрсаткичи уч 
қийматга ўсиб, 75 пунктни ташкил этди. Бу 
саноат секторидан тадбиркорлар ишончи 
яхшилангани билан изоҳланади. Хусусан, 
ушбу сектордаги бизнес кутилмалари бир 
ой ичида 20 пунктдан кўпроққа кўтарилиб, 
61 пунктдан 82 пунктга яхшиланди.

Кейинги уч ойда ўз бизнеси умумий 
аҳволи яхшиланишини кутаётган тадбир-
корлар улуши 74 фоизни ташкил этди, 69 
фоизи товар ва хизматларга талабнинг 
янада ошишига умид билдирган. 64 фоизи 
эса ишчи-ходимлар сонини кўпайтиришни 
режалаштирмоқда. Шу билан бирга, тад-
биркорларнинг 20 фоизи яқин уч ой ичида 
ўз товар ва хизматлари нархи ошишини 
кутмоқда.

Умуман олганда, ушбу кўрсаткичлар ва 
кутилмалар ўртасидаги боғлиқлик таҳлили 
иқтисодиёт ривожланишидаги ижобий тен-
денция келгуси уч ойда ҳам давом этишини 
билдиради.

Яна бир диққатга сазовор жиҳат: тў-
сиқларга дуч келган тадбиркорлар сони 
бир ойда 6 фоизга камайган. Масалан, 
молиялаштириш ва ер участкалари-
дан фойдаланишда қийинчиликларга 
дуч келган респондентлар улуши бир 
ой ичида мос равишда 4 ва 10 фоизга 
камайди. Апрель-май ойларида юқори 

солиқ ставкалари хусусида саволи бор 
тадбиркорлар улуши 9 фоиздан 4 фоиз-
га тушди.

Қишлоқ хўжалиги вакилларининг солиқ 
маъмуриятчилигидаги муаммолар бўйича 
саволи 9 фоизга ошди. Шу билан бирга, 
молиялаштиришда қийинчиликлар мав-
жудлигини қайд этганлар улуши 15 фоизга, 
ер участкалари ва сув таъминотида эса  
6 фоизга камайди.

Қурилиш соҳасида солиқ маъмуриятчи-
лиги, рухсатнома ва лицензиялар, газ таъ-
миноти, коррупция ва кадрлар етишмасли-
ги билан боғлиқ муаммолар ҳақида хабар 
бериш камайди.

Хизмат кўрсатиш соҳасида ер участкала-
ридан фойдаланишда муаммоли жиҳатлар 
кўпайгани ҳолда, молиявий муносабатларга  
киришишда қийинчиликларни кўрсатувчи 
тадбиркорлар улуши 3 фоизга, юқори солиқ 
ставкалари эса 4 фоизга камайган.

Биламизки, Янги Ўзбекистоннинг 
 2022-2026 йилларга мўлжалланган та-
раққиёт стратегиясида тадбиркорлик фао-
лиятини ташкил қилиш ва доимий даромад 
манбаларини шакллантириш учун шароит-
лар яратиш, хусусий секторнинг ялпи ички 
маҳсулотдаги улушини 80 фоизга ва экс-
портдаги улушини 60 фоизга етказиш мўл-
жалланган.

Юқоридаги рақамлардан кўриниб ту-
рибдики, бугун Ўзбекистонда ишбилар-
монлик муҳитига таъсир этувчи сиёсий, 
иқтисодий, ҳуқуқий, ижтимоий омиллар-
га катта аҳамият берилаётгани ушбу 
мақсадга эришиш йўлидаги саъй-ҳара-
катлардир. Яъни, энг аввало, ишбилар-
монлик муҳитини шакллантириш учун 
ҳуқуқий замин яратилгани, аниқроғи, ки-
чик бизнес ва хусусий тадбиркорликни 
ривожлантириш учун қонун устуворлиги 
таъминланаётгани, бу қонунлар тадбир-
корлик фаолиятини кучайтириш томон 
йўналтирилаётгани эътиборга молик. 

Тараққиёт стратегияси хорижий инвести-
цияларни ўзлаштириш ва замонавий техно-
логияларни кенг қўллаш билан боғлиқ муҳим 
вазифаларни ўз ичига қамраб олар экан, 
бунда ишбилармонлик муҳитини янада ях-
шилаш мақсадида кичик бизнес ва тадбир-
корликни рақобат асоси-
да ривожлантириш учун 
янгича ёндашувларни 
тақозо этади.

ислоҳоТ одимлари

ИШлАБ чИ¯АРИШдА ªсИШ, 
ХИЗМАТ КªРСАТИШДА-ЧИ?

май ойида ишбилармонлик мУҲити жиҲатлари 

Ферузбек ДАВЛЕТОВ, 
Иқтисодий тадқиқотлар ва 

ислоҳотлар марказининг 
саноат кластерлари 

фаолиятини ривожлантириш 
шўъбаси раҳбари

ташкил этди. Бизнес ҳолатининг ўзгари-
ши кўпроқ қурилиш ва саноат секторидаги 
ижобий ўзгаришларга боғлиқ бўлди. Шу 
билан бирга, хизмат кўрсатиш соҳасидаги 
бизнес-иқлим бир оз пасайган бўлса-да, 
умуман олганда, ўтган ойда Ўзбекистонда 
ишбилармонлик муҳити ҳолати сезиларли 
даражада яхшиланган. Республика бўйича 
1000 дан ортиқ тадбиркор иштирок этган 
сўров натижалари шуни кўрсатади. 

Сўровномада ўз бизнесининг ҳозирги ҳо-
латини “яхши”, деб баҳолаган респондент-
лар улуши 40 фоизни, “ёмон” деб билувчи-
лар эса 12 фоизни ташкил этди. Шу билан 
бирга, корхоналарнинг 23 фоизи ишчилар 
сонини кўпайтирган, 45 фоизи ўз товар ва 
хизматларига талаб ўсганини қайд этди.

иқтисодиётни 
либераллаштириш 
орқали рақобатни 
ривожлантиришга 
қаратилган катта 
эътибор ишбилармонлик 
муҳитини яхшилашга 
мустаҳкам замин 
яратади. бугунги кунда 
мамлакатимизнинг 
олис ҳудудларида ҳам 
замонавий тадбиркорлик 
субъектлари пайдо бўлиб, 
бозор учун импорт ўрнини 
босувчи, экспортбоп 
янги маҳсулотлар 
ишлаб чиқариш 
ўзлаштирилаётгани 
бунинг тасдиғидир.

маҳаллий банклар билан мустақил ра-
вишда рақобатлашиши керак. Шундай қи-
либ, ташқаридан келадиган катта рақобат 
асосий бенефициарлар ҳисобланган ис-
теъмолчилар учун фойдалидир.

Экспертлар “GSP+” тартиби туфайли 
юртимизнинг Европа бозорига очилган 
имкониятлари кенгайиб бораётганини 
 эътироф этади. Хусусан, жорий йил бо-
шидан буён товар айирбошлаш қарийб 
70 фоиз ўсди. Европанинг етакчи компа-
ния ва банклари билан юқори технологик 
ишлаб чиқариш, янги иш ўринлари яра-
тиш бўйича истиқболли лойиҳалар порт-
фели 20 миллиард евродан зиёдни таш-
кил этмоқда.

Ана шу сармояни тезроқ ўзлаштириш 
Евроиттифоқ билан савдо муносабатла-
рини тубдан кенгайтиришни тақозо эта-
ди. Маркетологлар фикрича, бу жараёнда 
мамлакатимизда барқарор савдо-логисти-
ка занжирлари ва ўзаро маҳсулот етказиб 
беришни қўллаб-қувватлашнинг самарали 
механизмларини яратиш, “GSP+” тарти-
бининг амал қилиш муддатини узайти-
риш муҳим ўрин тутади. Чунки айни кунда 
“GSP+” дастури доирасида 6 мингдан ортиқ 
турдаги маҳсулотимизни Европа бозорла-
рига  етказиб бериш имконияти яратилган. 

АҚШда 26 фоизи ташқи савдо билан боғ-
лиқ бўлган. Халқаро савдо иқтисодиётни 
ривож лантириш ҳамда камбағалликни ка-
майтиришда мисли кўрилмаган имконият-
ларни таклиф қилади. Бироқ ушбу салоҳи-
ят рўёбини таъминлаш глобал савдони 
халқаро даражада бошқариш ва тартибга 
солишни тақозо этади. Агар бундай бош-
қарув ва мажбурий тамойиллар бўлмаса, 
халқаро глобаллашув ва савдо ҳозирги ва-
зиятни яхшилаш ўрнига иқтисодий тенгсиз-
лик, ижтимоий адолатсизлик, атроф-муҳит 
таназзули ва маданий бирхилликни кучай-
тириши мумкин.

Ўзбекистон келгуси уч йилда тайёр маҳ-
сулот экспортини 2 баробар оширишни 
режа қилган. Бунга эришишнинг ягона йўли 
Жаҳон савдо ташкилотига аъзо бўлиш 
экан, бу, ўз навбатида, товарлар, хизмат-
лар, капитал ва меҳнат бозорларини янада 
эркинлаштириш, дунёдаги ишлаб чиқариш 
занжирларига қўшилишни жадаллашти-
ришни кун тартибига қўймоқда.  

— ЖСТга аъзо бўлиш — узоқ ва мурак-
каб жараён. Бу борада ислоҳотларни да-
вом эттиришимиз керак. Қонунчилик нор-
маларимиз ва техник стандартларимизни 
мувофиқлаштиряпмиз. Маҳаллий ишлаб 
чиқарувчиларимиз учун ЖСТга аъзо бўли-

кучли туртки беради. Аввало, янги сармоя-
лар асосида қўшимча иш ўринлари ярати-
лади, маҳаллий ишлаб чиқарувчилар маҳ-
сулот сифатини ошириб, дунё бозоридаги 
кучли рақобатга кўникади. Ўз навбатида, ис-
теъмолчиларнинг арзон ва сифатли товар-
лар ҳамда хизматларни танлаш имконияти 
юзага келади. Мамлакат жаҳон миқёсидаги 
савдо сиёсати бўйича муҳим қарорларни қа-
бул қилишда иштирок этади, яъни ташкилот 
йиғилишида қатнашадиган ҳар бир давлат 
ўз овозига эга бўлади. Божхона маъмурият-
чилиги ва қонунчилик бўйи ча институционал 
ислоҳотларни амалга ошириш, тизимдаги 
коррупция даражасини камайтиришга кўмак 
беради, дунё миқёсидаги илмий-техник ри-
вожланиш жараёнига интеграциялашувни 
тезлаштиради. Энг муҳими, ЖСТга аъзо 
давлатлар билан маҳсулот айирбошлашда 
катта ютуқларга эришади. Бунда аъзо дав-
латларга солиқ, божхона имтиёзлари тақ-
дим этилади. Масалан, ҳозирги кунда ушбу 
ташкилотнинг ҳар бир аъзоси Ўзбекистон 
товарларига исталган ҳажмда тарифлар 
киритиши мумкин, бироқ мамлакатимиз 
ташкилотга аъзо бўлгач, уларнинг бундай 
чоралар кўришига чек қўйилади. Яъни Ўз-
бекистон ЖСТга аъзо бўлиши билан унда 
ташкилот аъзоларига божхона тўловларини 
камроқ тўлаш ёки умуман тўламаслик имко-
нияти пайдо бўлади.

Агар ҳозирги пайтда Ўзбекистоннинг 
ташқи иқтисодий фаолиятидан ўрин олган 
товарлар рўйхатида 11 минг 295 номдаги 
маҳсулот мавжуд бўлса, уларнинг ҳар бири 
бўйича алоҳида музокаралар олиб борила-
ди. Мақсад — таъсирчан товарни аниқлаш. 
Яъни шундай товарлар борки, уларнинг 
бож ставкалари муайян давлат иқтисодиё-
тига ҳеч қандай салбий таъсир қилмайди. 
Иккинчидан, қишлоқ хўжалиги маҳсулот-
лари учун субсидия тақиқланмаган, аммо 
 аъзоликка қабул қилиш жараёнида кели-
шилган миқдордан ошмаслиги лозим.

Макроиқтисодий ва ҳудудий тадқиқот-
лар институти экспертлари томонидан 
ўзига хос маркетинг таҳлиллар ўтказилиб, 
асосий макроиқтисодий мувозанатга кўрса-
тадиган таъсирларга баҳо берилган. 

Тадқиқотда, энг аввало, тарифлар ва 
ички нарх пасайиши туфайли экспорт жо-
зибадорлиги ошиши ҳисобига экспорт ҳаж-
ми 0,06 фоиз ортиши ва ички товарлар 
таклифи 0,03 фоиз камайиши мумкинлиги 
қайд этилади. Айни пайтда ички бозор-
да нарх пасайиши натижасида истеъмол 
ҳаж ми 0,11 фоиз ортади. Давлат бюджети 

даромадлари қисқариши ҳисобига жами 
жамғармалар 0,35 фоиз камаяди. Жамғар-
малар ҳажми камайиши инвестициялар 
даражаси 0,16 фоиз тушишига олиб келиш 
эҳтимоли бор. 

Биринчи босқичда Ўзбекистоннинг 
ЖСТга аъзо бўлиши ва бунинг натижасида 
тарифлар пасайтирилиши маҳаллий маҳ-
сулотларга талабнинг муайян даражада 
пасайишига олиб келади. Бу эса, ўз навба-
тида, маҳаллий компаниялар фаолияти 
самарадорлигини ошириш заруратини кел-
тириб чиқаради. Акс ҳолда, хорижий ком-
паниялар билан нарх рақобатига дош бера 
олмайдиган самарасиз корхоналар бозор-
дан чиқиб кетишига тўғри келади.

Янги шароитга муаммосиз ўтишни таъ-
минлаш ва Ўзбекистонда миллий корхона-
ларни ташқи рақобат шароитига босқич-
ма-босқич тайёрлаш учун янги муҳитни 
яратиш тавсия этилади.

Бу масалани ҳал этиш бўйича Жамшид 
Хўжаев билдирган фикрларга эътибор қара-
тамиз: “Саноатда давлат субсидияси билан 
ишлайдиган компаниялар, айниқса, элек-
троника ва қишлоқ хўжалигига алоқадор 
тармоқларда, эркин бозор шароитларида 
ишлай олиш учун ҳозирги стратегиясини 
қайта кўриб чиқиши лозим. Ташкилотга қў-
шилиш учун кўплаб муҳокама жараёнлари-
да иштирок этяпмиз. Биз учун муҳим омил —  
саноатимизга зиён етказмасдан муросага 
келиш. Тренд динамик бўлади, биз бу бо-
рада фаол иш олиб боряпмиз. Делегация 
раҳбари сифатида музокараларни тезроқ 
ва қисқа муддатда якунлашни хоҳлардим”.

Ҳақиқатан, эркин бозор шароитида фао-
лият юритиш ишлаб чиқарувчиларимиз 
учун дастлабки босқичда осон бўлмайди. 
Лекин хорижий компанияларнинг юрти-
миз бозорига кириши билан тарифларнинг 
босқичма-босқич пасайтирилиши маҳал-
лий корхоналар учун ишлаб чиқариш жа-
раёнини оптималлаштириш, технологик ва 
кадрлар базасини такомиллаштириш орқа-
ли сифатни ошириш, нарх сиёсатини қай-
та кўриб чиқиш ҳамда истеъмолчиларнинг 
диди ва эҳтиёжини тизимли равишда ўрга-
ниб, шу асосда мақсадли маҳсулот ишлаб 
чиқариш ва хизматлар кўрсатишига катта 
туртки беради.

Замонавий маркетинг тадқиқотлари 
ҳам буни тасдиқлаб турибди. Бинобарин, 
ҳозирги кунга келиб, кўплаб компания-
лар оммавий ва товарларга қаратилган 
маркетингдан воз кечмоқда. Улар ўрнига 
мақсадли маркетингни афзал кўрмоқда. 
Мақсадли маркетинг сотувчиларга қулай 
бозор имкониятларини, ишлаб чиқарув-
чиларга эса бозорнинг ҳар бир мақсадли 
сегменти учун зарур бўлган маҳсулотлар-
ни топишга ёрдам беради. Компаниялар 
ўз товарларини, уларнинг нархларини, 
тақсимлаш воситаларини ва реклама-
ни ҳар бир мақсадли бозорга муносиб 
мослаштириб олиши мумкин бўлади. “Ав-
томат” усулидаги умумий ўрганишлардан 
кўра, жаҳоннинг қайси нуқтасида бўлиши-
дан қатъи назар, айнан 
шу товарни хоҳловчи 
харидорларга эътибор 
қаратилади.

шимиз катта имкониятлар яратади. Бозор-
га кириш рақобат дегани, бу даъватни қа-
бул қилишга тайёрмиз, — деди ЕТТБнинг 
Самарқанддаги форумида Ўзбекистон Бош 
вазири ўринбосари Жамшид Хўжаев. — 
Бозоримизда кўплаб давлат корхоналари 
бор, уларни хусусийлаштиряпмиз. Мақсад 
— рақобатбардошликни ошириш. Давлат 
корхоналари ҳам бозорга чиқиш имкония-
тига эга бўлади, улар рақобатга киришиши 
ва рақобатбардош бўлиши керак.

Иқтисодиёт фанлари доктори, профес-
сор Нодир Жумаевнинг фикрича, ЖСТга 
аъзолик Ўзбекистон иқтисодий тараққиё тига 

иНсоН қадри учуН

Яқинда қабул қилинган янги таҳрир-
даги Конституциямиз лойиҳаси учун 
таклифларни йиғишдан бошлаб, уни қа-
бул қилгунга қадар ўтказилган умумхалқ 
муҳокамаларида миллионлаб юртдошла-
римизнинг муносиб иштирок этгани чина-
кам халқчил ислоҳотларнинг юқори дина-
микасини кўрсатди. Янги таҳрирдаги Бош 
қонунимизни қўллаб-қувватлаш орқали 
ҳаёт маъносини, тинчлик ва инсон қадри-
ни чуқур англайдиган элимиз демократия, 
эркинлик ва тенглик, ижтимоий адолат ва 
бирдамлик ғояларига садоқатини яна бир 
бор амалда тасдиқлади.

Бир ҳақиқатни очиқ тан олиш керак. 
Сўнгги йиллардаги шиддатли ислоҳот-
ларга амалдаги Конституция нормалари 
етарли эмасдек туюлганди. Яъни қисқа 
вақтда мамлакатнинг келгусида бун-
дан-да тараққий этишига эришиш учун 
ҳуқуқий асослар зарур эди. Чунки Конс-
титуцияда келажак авлодларнинг ҳам 
ҳаққи бор. Таъбир жоиз бўлса, халқ иро-
даси билан қабул қилинган янги таҳрир-
даги Конституциямизга илгари муайян 
даражада қийналган авлоднинг бугунги 
халоскори, ҳозирги халқимиз фаровон 
ҳаётининг ҳуқуқий таянчи ва келажак 
авлоднинг ҳам бахтли яшаши кафола-
ти бўлган ҳужжат, дея таъриф берган 
бўлардим.

Зеро, 222 минг 715 та таклиф орти-
да қанчадан-қанча тақдирлар турибди. 
Ўтмишдаги аччиқ ҳақиқатларнинг келгу-
сида ҳам такрорланмаслиги учун Конс-
титуциямиз тамал тоши бўлиб хизмат 
қилиши билан бирга, ёруғ келажак сари 
илдам ҳаракат қилаётган янги Ўзбекис-
тоннинг шиддатини оширишда ҳуқуқий 
таянч вазифасини ўтайди.

Референдум жараёни билан жой-
ларда бевосита танишган 258 нафар 
халқаро эксперт ва кузатувчиларнинг ак-
сарияти фуқаролар сиёсий фаоллигини 
яққол намоён этганини якдил таъкидла-
гани мамлакатимиздаги янгиланишлар-
га берилган юқори баҳодир. Хусусан, 
Шанхай ҳамкорлик ташкилоти миссия-
си Бош котиби Чжан Минг “...Референ-
думда кекса-ю ёшнинг, биринчи марта 

 иштирок  этган йигит-қизларнинг юз-кўзи-
да қувонч ни кўрдим. Уларда юрт эртаси 
ва истиқболига ишонч бор. Чунки янги 
таҳрирдаги Конституцияда инсон қадри-
ни улуғлаш, аҳолининг турмуш фаровон-
лигини таъминлаш, ҳуқуқ ва бурчлари, 
билим олиш, меҳнат қилиш ҳамда бошқа 
ҳақ-ҳуқуқлари учун муҳим кафолатлар 
белгиланган. Бу эса халқингиз ўз келажа-
гини ўз қўли билан ҳал этаётганини кўр-
сатади”, дея таъкидлади. Юртимиздаги 
ислоҳотларга юқори баҳо берган Хитой 
ижтимоий фанлар академиясининг Рос-
сия, Шарқий Европа ва Марказий Осиё 
институти директори Сун Чжуанжи эса, 
“...Ўзбекистон ўз кучи ва салоҳиятига та-
янган, жадал ривожланаётган давлатга 
айланмоқда. Мамлакатнинг янги таҳрир-
даги Конституцияси ушбу мақсадлар 
амалга ошишининг кафолатидир”, деган.

Қисқа муддатда янги таҳрирдаги 
Конс титуциядан келиб чиққан ҳолда бир 
қатор қонун, қонуности ҳужжатлар ва 
концепцияларни қабул қилиш, мавжуд-
ларига тегишли ўзгартириш ва қўшимча-
лар киритишга доир муҳим чора-тадбир-
лар белгиланди. Жаҳонда рўй бераётган 
янгидан-янги синовлар, хавф-хатар ва 
таҳдидлар, олдиндан башорат қилиб 
бўлмайдиган таҳликаларни инобатга ол-
ган ҳолда, ҳар бир ишда, қабул қилина-
ётган барча қонун ва қарорларда фақат 
ва фақат халқимиз, Ватанимиз манфаа-
ти асосий ўринда туриши шартлиги на-
зарда тутилди.

Ўзбекистоннинг ижтимоий давлат деб 
белгиланиши таълим, соғлиқни сақлаш, 
ижтимоий хизматлар ва жамиятдаги 
ижтимоий тенгсизликни юмшатиш, ай-
ниқса, ижтимоий ҳимояланмаган ёки 
эҳтиёжманд қатламни қўллаб-қувватлаш 
орқали уларга муносиб турмуш шарои-
тини яратишга хизмат қилади. Бу борада 
келгусида ечимини кутаётган қатор маса-
лалар мавжуд. Айни вақтда мамлакати-
мизда 2 миллион 200 мингдан зиёд оила 
ижтимоий кўмакка муҳтожлиги, аҳоли-
мизнинг 55 фоизи ёшлардан иборатлиги 
инобатга олинса, масаланинг моҳияти 
янада равшанлашади.

Шу маънода, янги таҳрирдаги Консти-
туцияда давлатнинг ижтимоий мажбури-
ятлари уч баробар кўпайтирилган ҳолда, 
давлат бюджетидан ҳар йили қўшимча 
30-40 триллион сўм ажратилиши, бунинг 
ҳисобидан ҳар йили юзлаб янги боғча-
лар, мактаб ва шифохоналар қурилиши 
кишини, албатта, қувонтиради.

Хурсанд қиладиган яна бир жиҳат 
шуки, ялпи ички маҳсулотимиз ҳажмини 
ҳозирги 80 миллиард доллардан яқин 
йилларда 160 миллиард долларга ет-
казиш учун бор имкониятларни ишга 

 солиш, бу орқали аҳоли жон бошига ялпи 
ички маҳсулот ҳажмини 4 минг долларга 
етказиш келгуси тараққиёт учун қўйилган 
аниқ мақсадлардандир.

Бугун янги Ўзбекистон инсонпарвар 
ва халқчил бўлган ҳуқуқий давлат қуриш 
йўлида одимламоқда. Келгуси йиллар-
да адолат принциплари асосида ҳуқуқий 
давлатни барпо этиш борасида амалга 
оширилган саъй-ҳаракатлар натижаси-
да янги таҳрирдаги Конституцияда ҳам 
ҳуқуқий давлат тушунчаси алоҳида мус-
таҳкамланди. “Қонун — муқаддас, ҳар 
қандай ҳолатда ҳам адолатни қарор топ-
тириш шарт!” деган қараш жамиятнинг 
ҳар бир аъзоси, айниқса, мансабдорлар 
учун ҳаётий қоидага айланиши керак де-
ган қатъий позиция туфайли мамлакати-
мизнинг халқаро миқёсдаги юридик ими-
жи тобора ошиб бормоқда. Шу боис, Бош 
қонунимизда инсон ҳуқуқлари кафолатла-
рига оид нормалар ҳам 3 баробар кўпай-
тирилди. Зотан, “фақат ҳуқуқий давлат 
шароитидагина инсоннинг ҳаёти, эркин-

лиги, шаъни, қадр-қимматини тўлиқ таъ-
минлаш, том маънода халқпарвар бошқа-
рув тизимини шакллантириш мумкин”.

Биринчидан, охирги вақтларда ҳоки-
миятнинг барча бўғини ислоҳ қилиниб, 
улар ўртасидаги муносабат ва мувоза-
натда жиддий ўзгаришлар амалга ош-
моқда. Бунда Конституцияга янги нор-
малар киритилиб, давлат ҳокимиятининг 
бутун тизимини демократлаштиришга 
асос ҳисобланувчи ҳокимиятлар бўли-
ниши тамойилини изчил амалга ошириш 
муҳим омилга айланди.

Масалан, Сенат аъзолари сонининг 
100 нафардан 65 нафаргача оптимал-
лаштирилиши, ижро ҳокимияти тизи-
мидаги туб ислоҳотлар ёки Конститу-
циямизга вилоят, туман, шаҳар ҳокими 
лавозимини эгаллаб турган шахс бир 
вақтнинг ўзида халқ депутатлари кен-
гашининг раиси лавозимини эгаллаши 
мумкин эмаслиги тўғрисидаги норманинг 
киритилиши ҳамда бошқа ўзгаришлар 
замон тақозосидир.

Хусусан, таъкидланган сўнгги норма 
орқали маҳаллий даражада вакиллик 
ва ижро этувчи ҳокимият функцияси 
ажратилади. Ҳокимларнинг халқ депу-
татлари кенгашларига бошчилик қилиши 
ҳақидаги қоида чиқарилиши, уларнинг 
кенгашлар олдидаги масъулиятини оши-
ришга, ҳокимликлар фаолияти устидан 
кенгаш ва депутатлар назоратини кучай-
тиришга хизмат қилади.

Шунингдек, халқ депутатлари кен-
гашларини ҳудудларда мавжуд муаммо-
ларни ҳал қилишдаги асосий бўғинга ай-
лантиришда муҳим аҳамият касб этади. 
“Халқ давлат ҳокимиятининг  бирдан-бир 

манбаидир” принципини амалга оши-
ришга хизмат қилувчи ҳокимлик идо-
ралари раҳбарлари халқ депутатлари 
кенгашлари олдида ҳисобот берадиган 
самарали тизим йўлга қўйилди.

Энг муҳими, ҳокимларнинг ўзи қарор 
қабул қилиб, ўзи бошчилик қиладиган 
кенгашларда ушбу қарорларни тасдиқла-
тиш, кейинчалик унинг ижросини назорат 
қилиш каби амалиётга чек қўйилди. Бу 
орқали кенгашларнинг фаолияти, авва-
ло, аҳоли манфаатларидан келиб чиқиб 
қарорлар қабул қилишга йўналтирилса, 
ҳокимнинг фаолияти эса мазкур қарор-
ларни ижро қилишга қаратилади.

Иккинчидан, янгиланган Конститу-
циямиз Президент, парламент, ҳукумат, 
вазирлар, ҳокимлар олдига кечиктириб 
бўлмайдиган янги сиёсий, ижтимоий ва 
иқтисодий вазифалар қўймоқда.

Янги таҳрирдаги Конституция олий 
юридик кучга эга эканидан келиб чиқиб, 
давлат органлари ва ташкилотлари, шу 
жумладан, суд ва ҳуқуқни муҳофаза 

қилувчи органлар фаолиятида тўғри-
дан-тўғри ва сўзсиз қўлланиши кабилар-
ни инобатга олган ҳолда айтиш лозимки, 
мазкур жараён барча бўғиндаги раҳбар 
кадрлардан янгича ёндашув талаб этади 
ва ўз-ўзидан эскича ишлаш ва яшашни 
инкор этади.

Мамлакат ижтимоий ҳаётининг энг 
муҳим жиҳатларидан бири ўқитиш ти-
зимидир. Шу боис, таълим ва илм-фан 
соҳасига ҳаёт-мамот масаласи сифати-
да эътибор қаратиб келинмоқда. Айнан 
2023 йилга “Инсонга эътибор ва сифатли 
таълим йили” деб ном берилгани, “Таъ-
лим сифатини ошириш — Янги Ўзбекис-
тон тараққиётининг яккаю-ягона тўғри 
йўли” деб эътироф этилгани сифатли 
таълим юртимизнинг келгуси минг йил-
ликлардаги тараққиёти учун стратегик 
аҳамиятга эга устувор вазифа бўлиб қо-
лишини англатади. Ўзбекистон Респуб-
ликасининг 1992 йил 8 декабрда қабул 
қилинган Конституциясида “таълим” сўзи 
2 марта қўлланган бўлса, янги таҳрирда-
ги Бош қонунимизда 20 марта, яъни 10 
баробар кўп ишлатилган. Унга киритил-
ган нормалар асосида ҳам келгусида 
ўқитиш тизимини бир неча ўн карра ку-
чайтириш мақсади мужассам.

Маълумотларга кўра, ривожланган 
мамлакатларда таълимнинг тўлиқ цик-
лига инвестиция йўналтириш, яъни 3 ёш-
дан 22 ёшгача бўлган даврда боланинг 
ўқиши ва тарбиясига сармоя киритишга 
катта эътибор берилади. Вақти келиб 
ана шу маблағ жамиятга 15-17 баробар 
кўп фойда келтиради. Ўзбекистонда эса 
бу кўрсаткич атиги 4 баробарни ташкил 
этади.

Сўнгги йилларда мамлакатимизда бу 
борадаги ишлар тизимли йўлга қўйилган 
бўлиб, болаларни мактабга қамраб олиш 
100 фоиз таъминланган. Охирги олти 
йилда мактабгача таълим ташкилотлари 
сони 5 минг 211 тадан 29 мингдан зиёд-
га етказилди. Мактабгача таълим билан 
қамраб олиш даражаси 27 фоиздан 70 
фоизга етиши натижасида бугун 2 мил-
лионга яқин бола боғчага бормоқда. 2022 
йилда “Finance Inquirer” нашри болалар-
ни мактабгача таълим муассасаларига 
жалб қилиш бўйича энг яхши динамикага 
эга бўлган пешқадам 10 давлатни эълон 
қилди. Улар орасида Ўзбекистон бирин-
чи ўринда турибди.

Аҳамиятли жиҳати шундаки, келгуси-
да болаларни мактабгача таълим билан 
қамраб олиш даражаси 100 фоизга ет-
казилади. Маълумот ўрнида таъкидлаш 
жоизки, Ўзбекистонда 2022 йилда 932 
минг бола туғилган. 2017 йилда бу кўр-
саткич 715 минг эди, яъни 4 йилда туғи-
лиш кўрсаткичи 30 фоизга ошган. Бу 
келгусида мамлакатимизда боғчалар 
сонини камида 30 фоиз кўпайтиришимиз 
кераклигини англатади.

Ҳамма сифатли таълим олишга ҳақ-
ли. Бу борада мамлакатимиздаги таъ-
лим ташкилотларида алоҳида таълим 
эҳтиёжига эга болалар учун инклюзив 
таълим-тарбияга ихтисослаштирилган 
мактаблар ташкил этилган. Соғлиғида 
нуқсони бўлган болаларни фақат махсус 
мактабларда эмас, ҳамма қатори уму-
мий мактабларда ҳам ўқитиш йўлга қў-
йилгани янги Ўзбекистонда инсон қадри 
тамойилига риоя этилаётганидан дарак 
беради.

Мамлакатимизда ёшларнинг олий 
таълим олиши учун қулай шароит яра-
тилди. Жумладан, ОТМлар сони 2,5 ба-
робар ортиб, олий таълим билан қамров 
даражаси 9 фоиздан 38 фоизга оширил-
ди. Олий маълумот олиш учун имтиёзли 
кредитлаш тизими, аёлларга фоизсиз 
кредит ажратиш амалиёти жорий қилин-
ди. 2017 йилга қадар ОТМларда давлат 
гранти ўринлари сони фақат қисқар-
ган бўлса, сўнгги беш йилда, аксинча, 
грант ўринларни кўпайтириш йўлидан 
борилди. Хусусан, ўтган даврда олий 
таълимга ажратилган давлат грантла-
ри сони 75 фоиз ҳамда эҳтиёжманд 
оила лар фарзанди бўлган хотин-қизлар 
учун икки баробар оширилди. Нодавлат 
ОТМларда мутахассисларни тайёрлаш-
га давлат гранти ажратиш амалиёти 
йўлга қўйилди.

Ҳозирги барқарор тараққиётни сақлаб 
қолган ҳолда, уни янада ривожланти-
ришнинг аниқ стратегик режа ва дастур-
ларини ишлаб чиқиш ва ҳаётга татбиқ 
этиш лозимлигини даврнинг ўзи тақозо 
этмоқда. Боиси, Конституциямиз ҳам бу 
борада ҳар бир инсоннинг оиласида, 
меҳнат жамоасида ижобий натижа си-
фатида сезиладиган даражадаги ўзга-
ришларни амалга оширишига ваъда бе-
ради. Бу вазифаларни сидқидилдан ва 
тўлақонли бажариш учун сиёсий ирода 
ва қатъият зарур.

Конституциявий ислоҳотлар даври-
да халқимизга қайсидир маънода кўп-
дан-кўп ваъдалар берилди. Энди эса 
буларни рўёбга чиқариш вақти келди. 
Агар рақамларга эътибор қаратилса, 

Пахта пунктида узоқ йиллар самарали 
меҳнат қилиб нафақага чиққан Назлифа 
Бектемирова пандемия даврида ўзига 
коронавирус юқтирганди. Оғир хасталик 
асоратлари бошқа касалликларда ўзини 
намоён эта бошлади. Кейинги йилларда 

таянч ҳаракат аъзоларида кузатилаёт-
ган муаммо секин-аста катталашиб, уни 
 қийин аҳволга солиб қўйди.

Кузда Республика ногиронлиги бўл-
ган шахсларни реабилитация қилиш ва 
протезлаш миллий марказида ўнг оёғида 
ўтказилган тотал эндопротезлаш жар-
роҳлик амалиётидан сўнг дарди бир оз 
аригандек бўлди. Аммо кейинроқ чап 
оёғига ҳам қаттиқ оғриқ кирди. Опанинг 
туман тиббиёт бирлашмасига мурожаа-
ти тезкорлик билан ижобий ечим топди. 
ТТБ бошлиғи Обиджон Қўлдошевнинг 
ташаббуси билан Тошкентда олиб бо-
рилган жарроҳлик амалиётининг давоми 
туман маркази Жомашўйда бажарилади-
ган бўлди.

Республика ногиронлиги бўлган шахс-
ларни реабилитация қилиш ва протез-
лаш миллий маркази протезлаш бўли-
ми раҳбари, тиббиёт фанлари доктори, 
моҳир ортопед-травматолог Умарали 
Ханапияев шогирди Икромиддин Бозо-
ров билан Мингбулоққа келди. Тажриба-
ли шифокорлар бемор ҳолатини чуқур 
ўрганиб, Назлифа опанинг чап оёғида 
ҳам эндопротезлаш амалиётини ўтказиш 
зарур, деган фикрга келишди.

Нозик ва мураккаб жарроҳлик таж-
рибали доктор раҳбарлигида амалга 
оширилди. Умарали Баротовичга туман 
тиббиёт бирлашмаси режали жарроҳлик 
бўлими мудири Азимжон Раҳимов, шо-
шилинч тиббий ёрдам бўлими мудири 

Мухторжон Тожибоев ва анестезиолог 
Маҳмуджон Қодировлар ёрдамлашиб ту-
ришди ва амалиётчи олимдан “маҳорат 
сабоғи”ни ўзлаштиришди.

— Онам коронавирус пандемияси 
пайтида анча дард чекди. Ўшанда оқ 
халатли фидойиларнинг беминнат хиз-
матлари туфайли ҳаёти сақлаб қолинди. 
Бугун яна даволаниш учун яна шифохо-
нада. Давлатимиз томонидан яратилган 
кенг имкониятлар боис, жонкуяр халос-
корларнинг чин кўмаги билан саломат-
ликларини қайта тиклаш учун жарроҳлик 
амалиёти ўтказилди. Ҳозир юртимизда 

кенг қулоч ёзган “Инсон қадри учун!” та-
мойили асосидаги хайрли юмушларнинг 
амалдаги исботига оиламиз мисолида 
гувоҳ бўлдик. Қўли енгил мададкорлар-
га минг раҳмат, барчангиздан бир умр 
миннатдормиз ва дуо-
дамиз, — дейди она-
хоннинг қизи Шаҳноза 
Бектемирова.

66 ёшли аёлнинг чап чаноқ сон бўғи-
мида Ўзбекистоннинг номдор доктор-
лари ва маҳаллий шифокорлар ҳам-
корлигида амалга оширилган юқори 
технологик жарроҳлик амалиёти му-
ваффақиятли уддаланди. Энди Назли-
фа опанинг соғайиб, тез орада шаҳдам 
 қадам ташлашига шубҳа йўқ.

 
Абдулла ҒОЗИЕВ,

журналист

НОЁБ ВА МУРАККАБ 
жАРРО²лИк АмАлИЁтИ

“Қаеринг оғриса, жонинг 
ўша ерда”, дейди доно 
халқимиз. одамларнинг 
дарду ташвишини 
енгиллатишнинг савоби 
улуғ. наманган вилояти, 
мингбулоқ туманида 
аҳолига кўрсатилаётган 
тиббий хизмат кўлами 
йилдан-йилга янги босқичга 
кўтарилмоқда. тинимсиз 
саъй-ҳаракатлар самараси 
ўлароқ, туман тиббиёт 
бирлашмаси тарихида 
янги саҳифа очилди. 
мамлакатимизнинг 
таниқли шифокорлари 
билан биргаликда янги 
турдаги юқори технологик 
жарроҳлик амалиёти 
кўнгилдагидек ўтказилди.

Мирзаюсуф РУСТАМБОЕВ,
Жамоат хавфсизлиги 
университети бошлиғи,
юридик фанлар доктори, 
профессор

 туман тиббиёт бирлашмасида муваффа¿иятли ºтказилди

Асосий қонуннинг 65 фоизи янгиланган 
ҳолда, аҳоли саломатлигини асраш би-
лан боғлиқ нормалар 4 баробар, таълим 
ва илм-фанга оид нормалар қарийб 2 
баробар, инсон ҳуқуқларига оид норма-
лар 3 баробардан зиёд оширилганига 
гувоҳ бўламиз. Шунингдек, Қонунчилик 
палатаси ваколатлари 5 тадан 12 тага, 
Олий Мажлис Сенати ваколатлари эса 
14 тадан 18 тага етказилди. Айни палла 
мазкур ўзгаришларни сифат босқичига 
кўчириш учун қулай фурсат бўлиб, халқ-
нинг давлатга ишончи айни вазифалар-
нинг самарали бажарилиши билан бел-
гиланади. Зотан, Конституциямиздаги 
нормаларнинг ярмидан кўпи инсон ҳуқуқ 
ва эркинликларини ҳимоя қилишга доир 
кафолатларни кучайтириш ҳамда мус-
таҳкамлашга қаратилган.

Дунёда, хусусан, минтақамизда кес-
кин ҳамда мураккаб жараён ҳукм сураёт-
ган ҳозирги вазиятда тўғри ва самарали 
ривожланиш йўлини излаб топиш ва уни 
амалга ошириш энг ўткир ва долзарб 
масалага айланмоқда. Янги таҳрирда-
ги Конституциямизнинг муқаддимасида 
Ўзбекистоннинг жаҳон ҳамжамияти, энг 
аввало, қўшни давлатлар билан дўсто-
на муносабатларини ҳамкорлик, ўзаро 
қўллаб-қувватлаш, тинчлик ва тотувлик 
асосида мустаҳкамлаш ҳамда ривож-
лантиришга интилиши баён қилингани 
бу борадаги йўлимиз аниқ эканини тас-
диқлайди.

Одатда мамлакатларнинг ҳудудий 
яхлитлиги давлат ва унинг суверените-
тининг муҳим шарти, халқаро ҳуқуқнинг 
асосий принципларидан биридир. Куч 
билан таҳдид қилиш ёки куч ишлатиш 
натижасида бирор-бир давлат ҳудуди 
ёки унинг бир қисми эгаллаб олиниши 
тан олинмайди. Янги таҳрирдаги Конс-
титуциямизнинг 17-моддасида “давлат-
ларнинг ҳудудий яхлитлиги” Ўзбекистон 
ташқи сиёсатининг асосий принциплари-
дан бири сифатида белгиланган.

Мамлакатимиз тараққиёт босқичида 
очиқ, ўзаро ҳурмат, тенглик ва манфаат-
дорлик, яхши қўшничилик принциплари-
га асосланган ташқи сиёсат олиб бор-
моқда. Масалан, қардош Қирғизистон 
билан 30 йиллик чегара муаммоси ечил-
гани туфайли водийдаги 2 миллиондан 
зиёд аҳоли яқинлари, қариндош-уруғла-
ри билан эркин борди-келди қиладиган 
бўлди.

Юртдошларимизнинг бошқа халқлар 
билан тинч-тотув, дўстона, хавфсиз 
шароитда яшаши, хорижий мамла-
катлар, айниқса, қўшни давлатларга 
эмин-эркин бориб-келиши, қон-қарин-
дошлик ришталарини мустаҳкамлаши, 
мамлакат инвестиция муҳитининг ях-
шиланишидан давлат ва жамият ҳар 
доим манфаатдор.

Ўзбекистон ички ва ташқи сиёсатига 
доир таҳлиллар шуни кўрсатадики, ин-
сон, унинг манфаатлари ва фаровонлиги 
устувор вазифалар тизимининг ибтидоси 
бўлади. Бу мамлакатдаги барча ислоҳот-
ларда ҳал қилувчи аҳамият касб этади. 
Айнан шунда давлатни модернизация 
қилиш стратегиясининг ўзига хослиги, 
уни аҳоли ва хорижлик 
ҳамкорлар орасида 
кенг қўллаб-қувват-
лашда намоён бўлади.

аввало, хал¿имиз ва Ватанимиз 
манфаатини назарда тутади

²АР БИР ИШ, 
²АР БИР ¯ОНУН

Биргина Қашқадарё вилоятида 900 дан 
ортиқ маданий мерос объекти мавжуд. Улар-
нинг 160 дан ортиғи архитектура иншооти, 
683 таси археологик ёдгорликлар, 61 таси 
қадимий санъат асарлари, 20 дан зиёди эса 
зиёратгоҳлардан иборат. Шулардан бири 
Ҳазрати Лангар ота зиёратгоҳидир. 

Тарихий манбаларга кўра, ушбу зиё-
ратгоҳ жойлашган Ҳазрати Лангар ота қиш-
лоғининг тарихи зардуштийлар даврига 
бориб тақалади. Ҳудудда бир муддат саё-
ҳат қилсангиз, мозийнинг бизгача сақла-
ниб қолган кўпгина мўъжизаларига гувоҳ 
бўласиз. Қишлоқнинг ҳар бир қарич ери 
ўзида илк неандертал давридаги ҳаётдан 
бошлаб, зардуштийлар, сўнгра ислом дини 
тарихини ҳам акс эттиради. 

Айни пайтда Қашқадарё воҳасида иккита 
Лангар ота қишлоғи бор. Қамашидаги Кат-
та Лангар, Чироқчи туманидагиси эса эски 
Ҳазрати Лангар деб аталади. Биз сўз юри-
таётган бу манзил, қўшни Самарқанд вилоя-
ти билан чегарадош Ҳисор ва  Зарафшон 
тоғларининг бирлашган нуқтаси — Ҳазрати 
Башир тоғларидан Жом қиш лоғига қадар 
чўзилган Қоратепа, Чақиликалон тоғ тиз-
малари ўртасидаги Қалқама воҳасининг 
марказида жойлашган. Номи тарихчи ва 
топономик олимларнинг фикрига кўра, бу 
ерга шайхларнинг келиши ва лангар ташла-
ши деган маънони англатади. Яъни Ҳазрати 
Лангар қишлоғи ҳам ўртада жойлашган бў-
либ, ҳар томонида 7 тадан қишлоқ мавжуд. 
Лангар сўзининг яна бир маъноси — лангар 
чўп ёки мувозанат нуқтаси, ўрталиқ қишлоқ 
маъносига ҳам эга.

Қадимшунос олим, академик Рустам Су-
лаймоновнинг маълумотларига кўра, Ҳаз-
рати Лангар қишлоғида одамзод беш минг 
йилдан буён яшаб келади. Қишлоқдаги 
Гедалисойдан топилган баъзи археологик 
топилмалар — бронзадан ясалган дудама 
ханжар, камон ўқи, қоратошли қадимий 
мозор, икки дона оссуарий(сопол тобут) 
бунга мисол бўла олади.  Дунё сайёҳлари 
диққат-эътиборини тортган бу қишлоқ айни 
пайтда Халқаро экотуризмни ҳам ўзига 
жалб этмоқда. Бу манзилда қадим ўтмиш-
дан бизгача етиб келган  зиёратгоҳлар, 

 тарихий обидалар, сиру синоатга тўла 
табиат  ёдгорликлари, қоятошлардаги 
 сурат-ёзувлар, Конизор ғоридаги ибтидоий 
одам маконлари, тош ҳайкалчалар, минг 
йиллик улкан чинор, мангу оқиб ётадиган 
маъданли булоқлар ўхшаши йўқ.

Маҳаллий аҳолининг айтишича, ўт-
мишда ушбу манзил шу яқин атроф аҳоли-
си учун шўролар даврига қадар илм тарқа-
тувчи маскан ҳисобланган. Хусусан, ўтган 
асргача қишлоқда ўша даврнинг олий маъ-
лумотини берувчи мадраса фаолият олиб 
борган. Унда диний билимлар билан бирга-
ликда дунёвий илмдан ҳам сабоқ берилган. 
Талабалар бўш пайтлари шахматга ўхшаш 
“Арши аъло” ўйинини ўйнашгани айтилади. 
Ўйиннинг тахтаси ва қоидалари ёзилган 
қоғоз қишлоқ уйларидан бирида топилган 
бўлиб, ҳозиргача сақлаб келинади. 

Унда 30 тагача одам қатнашиши мум-
кин. Ўйин тартиби ҳам ўзгача: Худонинг 
даргоҳига “ўйинчи” қай йўл билан чиқиши 
белгиланади. Ҳар бир катакда одамлар-
нинг гуноҳлари “ёзилган”. Тошлар ташлан-
ганда қайси катакка тушса, унинг гуноҳи 
аниқланади ва тошдаги сонга қараб илгари 
сурилади. Йўлда майда илонлар учраб, 
охирида иккита аждарҳо ўйинчини кутиб 
туради. Унинг оғзига тушсангиз ютиб юбо-
ради ва ўйин яна аждарҳо думидан бошла-
нади. Ўртадаги нарвонларга тўғри келинса, 
юқори поғонага чиқилади. Яъни ҳозирги 
компьютер ўйинларининг асосида айнан 
ана шу ўйин ётган бўлса ажабмас.  

Айтишларича, мадрасанинг ўзига хос кат-
тагина кутубхонаси мавжуд бўлган.  Афсуски, 
шўролар даврида қишлоқ фаоллари китоб-
ларни асраш мақсадида ярим тунда қабрис-
тонга олиб бориб кўмишган. Лекин анча 
вақтгача ҳеч бир киши бу китоблар ҳақида 
бир оғиз ҳам гапира олмаган. Маълум вақт 
ўтгач эса, китобларнинг айнан қайси жойда 
кўмилганини билувчи одамлар вафот этгани 
сабабли ҳанузгача улар топилмаган.  

Бугунги кунда эса қишлоқ фаолларидан 
бири одамлар уйида сақланиб қолган  китоб-
ларни асраш мақсадида фарзандлари би-
лан икки хонадан иборат мўъжазгина бино 
қуриб, уни  Лангар ота қишлоғининг тарихий 
музе йига айлантирган. Музей аста-секинлик 
билан бўлса-да, шу ердан топилган, зар-
душтийлар тобути ҳисобланмиш 2 дона ос-
суарий, китоблар, қадимги маиший буюмлар 
билан бойитилаётганини кўриш мумкин. 

Қишлоқ бўйлаб сайр қилар эканмиз, 
унинг асосий ёдгорлиги — Ҳазрати Лан-
гар мақбарасига йўл олдик. Бу ерда 
оралиғи чамаси 200 метр бўлган иккита 
қадимий мақбара жойлашган бўлиб, тах-
минан  XVI-XVII асрларда бунёд этилгани 
айтилади.  Хонақоҳларнинг кўриниши бир 
хил, аммо ҳажм жиҳатдан бири каттароқ, 
иккинчиси кичикроқ. Иккаласи ҳам денгиз 

сатҳидан 700 метр юқорида жойлашган. 
Бизга маълум қилинишича, мақбараларда 
ўз  даврида ислом дини пешволари бўлган 
шайхлар дафн этилган. Ақидага  кўра, Лан-
гар ота шайхлари пойига кўмилган инсон 
дўзах ўтидан халос бўлган.  Шу сабаб, ил-
гарилари бу ерга ҳатто Афғонистондан ҳам 
одамлар олиб келиб, дафн этилган экан. 

Кейинги пайтда бу ердаги қабр тошлар 
олимлар томонидан ўрганилиб, айни пайт-
да харитаси тузилган. Ҳозир мақбаралар 
зиёратгоҳга айлантирилган. 

Қишлоқ ўртасидан оқиб ўтувчи дарё то-
мон энар эканмиз, сой бўйида жойлашган 
масжид эътиборимизни тортди. Масжид 
устунларининг бирида бу бино ҳижрий 122 
йили бунёд этилгани ҳақида қайд этилган, 
яъни бундан 800 йил илгари қурилган. 
Ҳануз аҳолига хизмат қилиб келаётган 
масжид  устунлари  чинор ва арча дарах-
тидан ясалиб, юқори қисми нақшлар билан 
безатилган. Масжид шифтида ҳар бири 
ўз маъносига эга бўлган рангдор нақшлар 
ёрқинлигини сақлаб қолган. Шунча давр-
лар ўтса ҳам  ўз кўринишини йўқотмаган бу 
нақшлар устасига тасанно айтмасдан ило-
жингиз йўқ. Унда ишлатилган бўёқ қандай 
тайёрлангани эса ҳамон сир.     

— Тадқиқотларга кўра, масжид даст-
лаб қишлоқ тепасидаги Оқмачит гузари-
да  қурилган экан ва бундан 8 аср илгари 
мана шу жойга кўчирилган, — дейди шу 
қишлоқлик Музроф ота Сайфиддинов.  

— Устундаги ёзув ҳам илк масжид қурил-
ган вақтдан дарак беради. Бу жойга кўчи-
рилганда устунлари ҳам тўлиқ олиб туши-
рилган. Тахминимча, юқорида сув бир оз 
муаммо бўлгани боис, шу ерга, яъни дарё 
яқинида бунёд этилган. Шўролар даврида 
масжид ёпилиб, омборхонага айлантирил-
ди. Гоҳида ўғит сақланган бўлса, гоҳида 
хўжаликнинг қорамол тери йиғадиган жойи-
га айланди. Шукрки, мустақиллик унга ўз 
моҳиятини қайтарди. 

Эътибор берсангиз, шифтдаги нақшлар-
нинг аксарияти свастика кўринишида, 
асосан, бумеранг — абадий ҳаёт тасвири 
акс эттирилган. Шифтга нақшлар асосан 
матога чизиб, ёпиштирилган. Шунинг учун 
ҳам асрлар давомида устидан сув ўтса ҳам 
нақшлар ўчмаган. Ҳар бир нақш алоҳида 
маъно касб этади. Улар инсон ҳаётининг 
мазмунини ўзида акс эттирган. Мутахас-
сислар фикрига кўра, ушбу масжид тари-
хийлиги ва ўзига хос кўриниши билан Мар-
казий Осиёда бетакрордир. 

Масжид ҳозирда Абулҳасан Ишқий 
номи билан аталади. Манбаларга кўра, 
Абулҳасан Ишқий тасаввуф илмининг 
ишқиё тариқатчиларидан бўлиб, ушбу 
масжид бунёд этилишида ўзи бош бўл-
ган. Бундан ташқари, шу ҳудудда диний 
ва дунё вий илм ривожланишида катта 
хизмат кўрсатган кишилардан бири бўл-
ган. Хусусан, Алишер Навоий “Насой-
им ул-муҳаббат” асарида 770 нафар 

 машойих ҳақида маълумот келтириб, 
унда хусусан, шундай ёзади: “Шайх 
Абулҳасан Ишқий (сирлари муқаддас 
бўлсин)  Хоразмдандур. Шайх Боязид 
Ишқий Қуддуси сирриҳум силсиласи сул-
тон ул- орифин Боязид Бистомийга етар, 
анга тарбият қилгандир. Ўз замонида 
фақир аҳлининг муқтадоси эрмиш, балки 
машойиҳнинг пешвоси.  Мурид ва асҳоби 
кўп, каромат ва мақомати андин кўпроқ”.

Айни пайтда масжид бир оз таъмирга 
муҳтожлиги кўриниб турибди. Шунча аср-
лар ўтса ҳам аслиятини йўқотмаган мазкур 
тарихий обида айни шу даврга келиб, нураб 
кетишидан маҳаллий аҳоли ҳам хавотирда. 
Лекин вилоят ҳокимлиги мутасаддилари-
нинг бизга тақдим этган маълумотларига 
кўра, жорий йилда ушбу масжид реставра-
ция қилиниши учун давлат дастурига кири-
тилиши борасида таклиф берилган.      

Маҳаллий аҳолининг таклифи билан 
сой бўйида жойлашган ҳовли девори 
ёнидаги катта тошга 40 та катак ўйилган 
жой томон бордик. Тош ёнида оёқ қўя-
диган жой ҳам бор. Оқсоқолларнинг ай-
тишича, бу қадимги қирчовут ўйинининг 
“тахтаси” бўлиб, у зардуштийлар даврида 
ўйлаб топилган. Бундай ўйинлар асосан, 
сув тегирмонлар олдида ташкил этилиб, 
одамлар навбат кутганида қирчовут ўй-
наб, вақт ўтказган. Бу, асосан, текис тош 
устига ўйиб, қирқта катакча қилинган ва 
икки рақиб ўз тошлари билан бир-бирига 
қарши ҳаракат олиб борган. Ҳозиргача 
дарё бўйларида қирқчовут ўйналган тош-
лар сақланиб қолган. Лекин унинг қандай 
ўйналиши ҳақида ҳеч бир манбада ёзиб 
қолдирилган маълумот йўқ.

Қишлоқда нафақат маданий мерос 
 объектлари, балки табиат ёдгорликлари  
ҳам кўплиги зиёратчиларни ўзига жалб 
этиб келмоқда. Шулардан бири Султон 
Воис бобо эккан ва ҳозирда ёши минг йил-
дан ошган чинордир. Ёнғоқли сой этагида 
бўй чўзган бу улкан дарахт, айтишларича, 
бир марта ёниб кетгач, ўрнидан яна икки-
та чинор ўсиб чиққан. Ривоятларга кўра,  
Султон Воис бобонинг волидалари бобо-
нинг ёшлигида қўлига косов бериб, “ўчоқни 
ковла” деса, у ерга суқиб худога нола қил-
гач, косов кўкарган экан. Қишлоқ четидаги 
“Хукак”, яъни “Ҳақиқат тоши” номини олган 
тешик тошнинг тарихи ҳам Султон Воис 
бобо билан боғлиқ.  У юрган йўлида “ху хақ” 
деб  хитоб қилгани боис, унинг ҳар бир сўзи 
тош ларда акс садо берган.  Кейинчалик  бу 
тош  “Хукак”  деб аталган.

— “Ҳақиқат тоши”дан ҳар ким ҳам ўта 
олмайди, — дейди Музроф ота. — Кимнинг 
гуноҳи бўлса тош қисиб қолади, дейилади 
ривоятларда. Аммо баъзи бир кишиларнинг 
шу тош орасидан ўта олмаганига ўзим ҳам 
гувоҳ бўлганман. Неча асрлар  давомида 

одамлар Ёнғоқли сойдан тупроқ олиб, 
сопол идиш ва тобутлар ясашган. Чунки 
унинг тупроғи ниҳоятда тоза. Ўртада оқа-
ётган дарёнинг номи Лангар бўлиб, қадим-
дан Чашмиоб деб аталган. Чунки Жомдан 
Самарқандгача чашма (булоқ)лар сероб. 
Дарёлар ҳам бошини чашмадан олади. 
Ҳар бир чашманинг суви шифобахш. Ўз 
номи билан аталган Қўтирбулоқ сувидан 
ичиб, унда чўмилган одам бир неча дард-
дан халос бўлади.  Кўриниб турган Ҳисор 
чўққисида ғор бор. Унинг атрофидаги арча-
лар сақланиб қолган. Айтишларича, илга-
ри арчалар тоғ этагигача ўсган, кейин эса 
одамлар томонидан уларнинг аёвсиз кесиб 
ташланиши натижасида тоғ ёнбағирлари 
ялонғочланиб қолган. Афсуски, табиатга 
аёвсизларча муносабат яқин-яқингача да-
вом этди. Мана, энди муҳофазага олиниб, 
яна дарахтлар бўй кўрсатишига замин 
яратилмоқда. Тоғимизда, шунингдек, туғ-
дона номини олган дарахтлар ўсади. Аммо  
улар ҳам жуда кам қолган. Бу ерда баҳорда 
очиладиган тоғ лоласи икки ойгача сувда 
яшнаб туради. Қишлоқни Чақиликалон тиз-
маси ўраб туради, иккала томонидан қуёш 
бирдай ўтади. Тоғнинг энг баланд жойи 
денгиз сатҳидан 2200 метр юқори. Ўзига 
хос хусусияти шундаки, бу ерда доривор 
ўсимликларнинг 100 дан ортиқ тури ўсади.

Қишлоқнинг шимолий қисмига қараб йўл 
оламиз. Яланғоч қир бағри ўртасида тўда-
ланган улкан тошлар эътиборимизни ўзига 
тортди. Энг катта тошга ибтидоий одамлар-
нинг ов жараёни сурати ўйиб туширилган. 
Бу тош маҳаллий аҳоли томонидан Қўчқор-
тош  деб аталаркан. 

Лангар ота қишлоғининг ҳали очилма-
ган сирлари кўп. Унинг бетакрор табиати, 
тарихий, табиий ва маданий ёдгорликлари 
борасида ўрганишлар олиб бориш лозим. 

Хуллас, бугун маҳаллий ва хорижий 
сайёҳларнинг қадами узилмаётган бу мас-
кан ҳақида минг бора эшитгандан кўра, 
бир бора кўрган афзал деганларидек, бир 
ташриф буюрсангиз, сарфлаган вақтингиз-
га ҳеч ҳам ачинмайсиз.

Акбар РАҲМОНОВ,
“Янги Ўзбекистон” мухбири  

тилсимларга т´ла
мамлакатимиз 
ҳудудида маданий ва 
табиий ёдгорликлар 
бисёр. турли даврларда 
бунёд этилган, не-
не суронли даврлар 
шоҳиди бўлган, ҳар 
бири мозийнинг бир 
парчаси сифатида 
сақланиб қолган 
мадраса, мақбара, 
масжид, хонақоҳ 
ва зиёратгоҳлар 
тарихимизнинг тилсиз 
тилсимларидир.

ёдгорлиги — Ҳазрати лангар мақбарасига йўл олдик. 
бу ерда оралиғи чамаси 200 метр бўлган иккита 
қадимий мақбара жойлашган бўлиб, тахминан 
XVI-XVII асрларда бунёд этилгани айтилади. тарихий  маскан

Ҳозирги комПьютер Ўйинларига Қадимда ҚашҚадарё 
ҲУдУдида Ўйналган “арши аъло” асос бЎлганми? 

Ана шундай фидойилардан бири Ўзбе-
кистонда хизмат кўрсатган журналист, дав-
лат ва жамоат арбоби Сафар Остонов эди. 

Ўзбекистон ёзувчилар уюшмасида устоз 
ижодкорнинг “Умид билан яшагин” китоби 
тақдимоти бўлиб ўтди. Афсуски, бу кунлар-
га Сафар аканинг ўзи етиб кела олмади. 

— 73 йил яшаб, салкам эллик йиллик 
заҳматли ҳаётини журналистикага бағиш-
лаб, умрининг сўнгги нафасига қадар 

 қўлидан қоғоз-қалам тушмаган устозимиз 
Сафар Остоновнинг ушбу китоби ниҳоят 
дунё юзини кўрди, — дейди Ўзбекистон-
да хизмат кўрсатган журналист Норқобил 
Жалил. — Билмайман, устоз бу китоби 
учун материалларни қачондан бери тўпла-
ган, кимларга маслаҳат солган. Лекин бир 

ҳақиқат аёнки, Сафар ака кейин¬ги 25-30 
йил ичида ҳар куни сарғайиб кетган бу қўл-
ёзмалар, блокноту газета тахламларини 
неча марта варақлаб, кўздан кечириб ўтир-
ганига гувоҳман. Китобнинг “Умид билан 
яшагин” деб номланиши ҳам бежиз эмас. 
Сабаби, Сафар Остоннинг ҳаёт аъмоли, 

шиори аслида умид билан яшамоқ эди! 
Умид унинг топингувчи байроғи эди.

С.Остонов мамлакатимиз мустақилли-
гини мустаҳкамлаш, кенг кўламли ислоҳот-
лар маъно-мазмунини жамоатчиликка ет-
казиш, миллий қадриятларни тарғиб этиш, 
ахборот соҳасидаги сиёсатни амалга оши-
риш ишларига муносиб ҳисса қўша олган 
ижодкорлардан эди. Олий Мажлис Қонун-
чилик палатаси депутати сифатида фао-
лият юритган даврида қонун ижодкорлиги 
соҳасида бой билим ва тажрибасини ёрқин 
намоён этди. Сўнгги йилларда халқ билан 
бевосита мулоқот қилиш асносида жамия-
тимиз ҳаётини янада демократлаштириш 
ва эркинлаштириш, оммавий ахборот воси-
таларини ҳар томонлама ривожлантириш 
борасидаги ташаббусларни оммалашти-
ришда, айниқса, жонбозлик кўрсатди.

Маҳоратли журналист Сафар Остонов 
ижтимоий ҳаётдаги кўплаб долзарб ва 
кес кин муаммоларни дадил кўтариб, улар-
ни холис ва ҳаққоний ёритадиган, фаол 
фуқаролик позицияси, ватанпарварлиги 
билан кенг жамоатчилик ўртасида муно-
сиб обрў-эътибор қозонган ўткир қалам 
соҳиби эди. Ўнлаб истеъдодли ёшларга 
журналистика соҳаси сир-асрорларини 

 ўргатиб, салоҳиятини юзага чиқариши учун 
ўзини аямасдан, беғараз хизмат қиладиган 
меҳрибон ва талабчан устоз сифатида та-
нилганди.

— Тажрибали муҳаррир Сафар Остонов 
қалам тебратмаган мавзунинг ўзи йўқ эди, 
— дейди Ўзбекистонда хизмат кўрсатган 
журналист Жаббор Раззоқов. — У қайси 
соҳада ёзмасин, воқеа-ҳодиса тафсилот-
ларини чуқур ўрганиб, фикрини жамлаган 
ҳолда ёзув столига ўтирар, чарчаш нима-
лигини билмас эди. Суд-ҳуқуқ мавзусида 
мақола ёзадиган публицистлар республи-
камизда саноқли бўлган. Бу борада Сафар 
етакчилардан бири эди. 

Тадбирда Сафар Остоновни яқиндан 
билган-таниган дўстлари, ҳамкасблари, 

шогирдлари сўзга чиқиб, турли йиллар-
да ёзилган долзарб мавзудаги мақо-
лалар, очерклар ва ижодкор ҳақида 
ҳамкасблари битган хотиралардан жам 
бўлган китоб ҳамда унинг муаллифи 
ҳақида сўзладилар.

— Устоз бир умр эътиқодига содиқ қол-
ди, — дейди таниқли журналист Рўзибой 
Қўлдошев. — У халқи, миллати ва вата-
нини Сафар Остонга хос муҳаббат билан 
севар ва қадрлар эди. Шунинг учун бугун 
унинг китоби тақдимотида сўзга чиққанлар, 
асосан, журналистнинг ана шу бетакрор 
фазилатларини урғуладилар.

Нодир МАҲМУДОВ,
“Янги Ўзбекистон” мухбири

“УМИд бИЛАН яшАГИН”

УшбУ МАтеРИАлнИ лотИн ёзУвИгА АсослАнгАн Ўзбек 
АлИфбосИдА ЎқИш УчУн МАзкУР QR-kodнИ скАнеР қИлИнг.

Бу Сафар Остоннинг µа±т аъмоли эди

журналистни бошқалардан 
ажратиб турадиган  
энг муҳим жиҳат —  
ён-атрофида бўлаётган 
воқеа-ҳодисаларга 
бефарқ қарай олмаслиги. 
Ҳақиқий журналист 
одамлар кунда-кунора 
кўравериб одатланиб 
қолган ва эътиборсиз 
бўлган муаммоларни 
зукколик билан илғайди. 
шунингдек, ҳар бир 
кундалик воқеа-ҳодисага 
муносабат билдира 
олади. соҳада фидойилик 
билан меҳнат қилаётган, 
ахборот тарқатиш ва 
уни таҳлил қилиш билан 
шуғулланаётган журналист 
борки, Ватанини озод 
ва обод, халқи ҳаётини 
фаровон, ўзи мансуб 
жамиятни бенуқсон 
кўргиси келади.


